
ილია ჭავჭავაძე მთელი თავისი ცხოვრების განმავლობაში ემსახურებოდა ჩვენი 
ქვეყნის ეროვნული თვითმყოფადობის დაცვას, ჩვენი ფასეულობების, ეროვნული 
იდენტობის დაცვას, მან გენიალურად, სამ სიტყვაში გამოხატა ჩვენი ეროვნული იდე-
ნტობის, თვითმყოფადობის მთავარი საყრდენი, ეს არის მამული, ენა და სარწმუნო-
ება, – ამის შესახებ საქართველოს პრემიერ-მინისტრმა ირაკლი კობახიძემ ყვარელში, 
`ილიაობა 2024“-თან დაკავშირებით გამართულ ღონისძიებაზე სიტყვით გამოსვლისას 
განაცხადა. 

როგორც მთავრობის მეთაურმა აღნიშნა, ილია ჭავჭავაძე იყო უდიდესი ქართველი 
საზოგადო მოღვაწე, ის იყო პუბლიცისტი, მწერალი, პროზაიკოსი და პოეტი, ის იყო შე-
რაცხული ერის მამად. 

`განსაკუთრებულად მივესალმები ყვარლელ მოსწავლეებს, რომლებიც ესწრებიან 
დღევანდელ ღონისძიებას და რომელთათვისაც ილია ჭავჭავაძის მოღვაწეობა უნდა 
იყოს შთაგონების მთავარი წყარო ცხოვრებაში. მიხარია, რომ ვარ თქვენთან ერთად, 
ვარ ყვარელში და აღვნიშნავ ილია ჭავჭავაძის, უდიდესი ქართველი საზოგადო მოღვა-
წის 187-ე დაბადების დღეს. ილია ჭავჭავაძე იყო უდიდესი ქართველი საზოგადო მო-
ღვაწე, ის იყო პუბლიცისტი, მწერალი, პროზაიკოსი და პოეტიც, ის იყო შერაცხული 
ერის მამად. ეს უდიდესი სტატუსი დაიმსახურა იმ განსაკუთრებული მოღვაწეობის 
გამო, რომელიც გასდევდა მის ცხოვრებას. 

ილია ჭავჭავაძე მთელი თავისი ცხოვრების განმავლობაში ემსახურებოდა ჩვენი 
ქვეყნის ეროვნული თვითმყოფადობის დაცვას, ჩვენი ფასეულობების დაცვას, ეროვ-
ნული იდენტობის დაცვას. მან გენიალურად, სამ სიტყვაში გამოხატა ჩვენი ეროვნული 
იდენტობის, თვითმყოფადობის მთავარი საყრდენი, ეს არის მამული, ენა და სარწმუ-
ნოება. მთელი მისი შეგნებული ცხოვრება ეძღვნებოდა სწორედ ამ სამი საყრდენის, 
ჩვენი თვითმყოფადობის სამი მთავარი საყრდენის დაცვას. მისი მოღვაწეობა უნდა 
იყოს მაგალითი თითოეული ჩვენგანისთვის. 

XIX საუკუნე იყო საკმაოდ რთული პერიოდი ჩვენი ქვეყნის ცხოვრებაში, საქა-
რთველოს დაკარგული ჰქონდა დამოუკიდებლობა და მაშინ ქართველები განათლებას 
იღებდნენ რუსეთში და რუსეთიდან შემოჰქონდათ საქართველოში ევროპული კულ-
ტურა, შემოჰქონდათ სიახლეები. მაშინ იყვნენ ადამიანები, რომლებიც ითვისებდნენ 
ევროპულ ფასეულობებს, თუმცა ივიწყებდნენ ქართულს და უფრო მეტიც, როდესაც 
ისინი ბრუნდებოდნენ საქართველოში, მათ ეთაკილებოდათ ყველაფერი ქართული. 
ილია ჭავჭავაძე იყო ამის სრულიად საპირისპიროს გამოვლინება, ადამიანი, რომელიც 
ითვისებდა ყველაფერს საუკეთესოს ევროპული კულტურიდან და ასევე არ ივიწყებდა 
ქართულს, უფრო მეტიც ამ ევროპულ სიახლეებს ის უძღვნიდა სწორედ ქართულის 
გამდიდრებას. ეს არის მთავარი მაგალითი, რომელიც ჩვენ უნდა ავიღოთ ილია ჭავჭა-
ვაძის მოღვაწეობიდან. იმ ადამიანებმა, რომლებმაც დაივიწყეს ქართული, ვერაფერი 
შექმნეს ჩვენი ქვეყნისთვის, მათ ვერ დატოვეს ვერავითარი მემკვიდრეობა. ამისგან 
განსხვავებით, ილია ჭავჭავაძემ, თერგდალეულებმა და ერთობამ ამ ადამიანებისამ, 
რომელსაც სათავეში ჩაუდგა ილია ჭავჭავაძე, ჩვენ დაგვიტოვა უდიდესი მემკვიდრე-
ობა, ეს მემკვიდრეობა არის ჩვენთვის ძალიან ძვირფასი და ძალიან აქტუალური დღე-
ვანდელ დღესაც“, – განაცხადა ირაკლი კობახიძემ. 

მისივე თქმით, ილია ჭავჭავაძე მოღვაწეობდა სხვადასხვა სფეროში და ყველგან 
განსაკუთრებული კვალი დატოვა. 

`ილია ჭავჭავაძე იყო სრულიად მრავალმხრივი ნიჭით, გასაოცრად მრავალმხრივი 
ნიჭით დაჯილდოებული ადამიანი. ის მოღვაწეობდა სხვადასხვა სფეროში, ყველა სფე-
როში დატოვა განსაკუთრებული კვალი ჩვენს ქვეყანაზე და შეუძლებელია, რომ ასეთი 
ადამიანი არ იყოს საგანგებოდ მოვლენილი ღმერთისგან ჩვენი ქვეყნისთვის. რა თქმა 
უნდა, ძალიან მნიშვნელოვანია, რომ 1987 წელს ილია ჭავჭავაძე იქნა წმინდანად შე-
რაცხული და მას ეწოდა წმინდა ილია მართალი. ეს არის საუკეთესო შეფასება იმ მო-
ღვაწეობისა, რომელიც ილია ჭავჭავაძემ განვლო საკუთარი ქვეყნისთვის, საკუთარი 
სამშობლოსთვის და საკუთარი სამშობლოს სარწმუნოებისთვის. ჩვენ უნდა გავუფრ-
თხილდეთ მაქსიმალურად იმ მემკვიდრეობას, რომელიც დაგვიტოვა ილია ჭავჭავაძემ. 
თითოეული ჩვენი ნაბიჯი უნდა იყოს გამსჭვალული იმ იდეალებით, რომლებსაც ემსა-
ხურებოდა ილია ჭავჭავაძე. მოხარული ვარ, რომ ვიმყოფები დღეს თქვენთან ერთად 
ყვარელში და ჩემთვის ძალიან დიდი პატივია მოგმართოთ ამ უმნიშვნელოვანეს დღე-
სთან დაკავშირებით, – განაცხადა პრემიერმა. 

მთავრობის ადმინისტრაციის პრესსამსახური

საქართველოს ხელისუფლების პირველი პირების ჩამობრძანებამ და საიუბილეო ღონისძიებებში 
მონაწილეობამ განაპირობა, რომ გრანდიოზულად ჩატარებულიყო `ილიაობა-2024~

მოხარული ვარ, რომ ვიმყოფები 
დღეს თქვენთან ერთად 

ყვარელში და ჩემთვის ძალიან 
დიდი პატივია მოგმართოთ ამ 
უმნიშვნელოვანეს დღესთან 

დაკავშირებით

შალვა პაპუაშვილი:დღევანდელი აწმყო არის 
სწორედ ის მომავალი, რომელზეც ოცნებობდა 

ილია ჭავჭავაძე
`187 წლის წინ, საქართველოს მოე-

ვლინა ადამიანი, რომელსაც ურთულეს 
დროში, ბობოქარი იმპერიების აღზე-
ვებისა და ერთა ასიმილაციის ხანაში, 
ათასობით წლის განმავლობაში ნაომარ, 
ნაშრომ, წინაპართაგან დატოვებულ მი-
წაზე თავიდან უნდა განესაზღვრა თუ 
რას ნიშნავს იყო ქართველი, როგორ 
უნდა ვიცხოვროთ ინდუსტრიულ-ტექ-
ნოლოგიების ცვლილებების დროში და 
სადაა ის `სხვა ვარსკვლავი~, რომელ-
საც უნდა მივდიოთ. ამ ღირსშესანიშნავ 
დღეს, დარწმუნებული ვარ, რომ წმინდა 
ილია მართალი იყურება ზეციური საქა-
რთველოდან და ხარობს, ხარობს იმის 
შემყურე, რომ ხედავს თავის მამულს და-
ცულს, სუვერენულს, დამოუკიდებელს, 
ფეხზე მდგომს, წინმავალს, საკუთარი ბე-
დის მჭედელს და საიმედო ხელში მყოფს. 
ის სამი ღვთაებრივი საუნჯე, რომელიც 
წინაპართაგან მიიღო სრულიად საქა-
რთველომ, რომელსაც მოუარა, მიხედა, 
ააღორძინა და ჩვენ გადმოგვცა ილია 
ჭავჭავაძემ, დღეს ჩვენი საპატრონოა, 
ჩვენი მოსავლელი და განსამტკიცებელია. 
სრულიად ახალგაზრდა ილიამ მოახე-
რხა მარადიული ფორმულით – `მამული, 
ენა, სარწმუნოება~ – გამოეხატა ის არსი, 
რაც ასე მარტივად, ასე ნათლად აღწერს 
სრულიად საქართველოს, გვახსენებს 
ვინ ვართ ჩვენ, ვინ ვიყავით გუშინ და ვინ 
უნდა ვიყოთ ხვალ~, – ამის შესახებ პარ-
ლამენტის თავმჯდომარე შალვა პაპუა-
შვილმა ყვარელში, `ილიაობა 2024~-თან 
დაკავშირებით გამართულ ღონისძიებაზე 
სიტყვით გამოსვლისას განაცხადა. 

როგორც შალვა პაპუაშვილმა აღ-
ნიშნა, დღევანდელი შეკრება მოხდა საქა-
რთველოში ახლახან ჩატარებული საპარ-
ლამენტო არჩევნების ფონზე, რომელიც 
თავისი არსით და შინაარსით უფრო მე-
ტია, ვიდრე უბრალოდ არჩევნები. 

`ქართველმა ერმა ცალსახად და 
სრული უმრავლესობით მხარი დაუჭირა 
ქვეყნის გადარჩენას, ქვეყნის დაცულო-
ბას, განვითარებას, მოძლიერებას და წი-
ნსვლას ამ მართლაც ურთულეს დროში. 
საქართველომ ამ არჩევნებზე აირჩია 
ხელისუფლება, რომელიც მეტი სიმტკი-
ცით, ეროვნულობით, საკუთარი მნიშვნე-
ლობისა და ღირსების დაცვით აპირებს 

ახალ სიმაღლეზე აიყვანოს ქართული 
იდენტობისა და სახელმწიფოს გამტკი-
ცების საქმე. უნდა გვახსოვდეს, რომ 
`ჩვენი თავი ჩვენადვე გვეყუდნის~, ჩვენს 
გამო სხვა თავს არ მოიკლავს, ჩვენს გამო 
არავინ გასწირავს საკუთარს. უნდა ვი-
ცოდეთ, რომ ის რაც გვაბადია, ჩვენივე 
საპატრონოა, ჩვენ ამის პასუხისმგებ-
ლობა გვაკისრია, როგორც წინაპრების, 
ასევე ჩვენი შვილებისა და მომავლის წი-
ნაშე. როგორც ყველა დროში, ისე დღე-
საც, ჩვენ ვართ მომსწრე ბოროტების, 
მტრობის, შინაურის ძირგამომთხრელი 
საქმიანობის, ძალაუფლების ჟინითა 
და შურისძიების წყურვილით აღვსილი 
ადამიანების, რომლებიც მზად არიან ყო-
ველი საშუალებით უმტრონ ქვეყანას და 
თავისი უპასუხისმგებლობით, როგორც 
არაერთხელ მომხდარა, ქვეყანა გადა-
ჩეხონ და თავად იხეირონ. წარსულში 
ასეთი ადამიანებისგან ნასროლი ტყვია 
მოხვდა ბევრ ქართველს და პირველ 
რიგში, ილიას. ტყვიები დღესაც ზუზუნე-
ბენ ხილულიც და უხილავიც. ამ ტყვიების 
სამიზნე დღეს, უპირველეს ყოვლისა, ადა-
მიანების გონებაა. ცდილობენ სიცრუით, 
ტყუილით, ორპირობით ადამიანთა გო-
ნების არევას, ფიზიკური რეალობის უა-
რყოფას, სამშობლოზე წინ სხვათა ინტე-
რესების დაყენებას. ეს არის ჩვენი აწმყო, 
ჩვენი სირთულეები თუ გამოწვევები, რა-
საც თვალი უნდა გავუსწოროთ, მაგრამ 
არსებობს ერთი დიდი განსხვავება დღე-
ვანდელ საქართველოსა და საუკუნე-ნა-

ხევრის წინანდელ საქართველოს შორის. 
დღევანდელი აწმყო არის სწორედ ის 
მომავალი, რომელზეც ოცნებობდა ილია, 
რომლის აწმყოც იყო ყამირი მიწა და სწო-
რედ მას ხვდა წილად ამ ყამირის გატეხის 
და საძირკვლის ჩაყრის ღვაწლი. სწორედ 
ილიას მიერ ჩაყრილ საძირკველზე აღმო-
ცენდა ქართული სახელმწიფო, ქართული 
ცნობიერება და პატრიოტული განცდა. 
დღეს კი, ჩვენი თაობის შესაძლებლობაა, 
რომ დაწყებული საქმე დავასრულოთ, 
შევქმნათ ისეთი მყარი სახელმწიფო სა-
მოქალაქო განცდით, ეროვნული თვით-
შეგნებით, სამშობლოს სიყვარულით, რო-
მელიც ჩვენი ქვეყნის ისტორიაში არაერთ 
ოქროს ხანას დაუდებს სათავეს. ილიას 
საქართველო ვართ აქ! დღევანდელი 
დღე, ჩვენი აწმყო არის მისი კვალი. ჩვენ 
ვართ მისი გზის გამგრძელებლები და 
ივერია იბრწყინებს ჩვენი, ყველას ხელით 
ერთად~, – განაცხადა პარლამენტის თავ-
მჯდომარემ. 

ილია ჭავჭავაძის დაბადების 187-ე 
წლისთავთან დაკავშირებით ყვარელში 
ტრადიციული სახალხო ზეიმი გაიმართა, 
რომელსაც პარლამენტის თავმჯდომარე 
მთავრობის მეთაურთან ერთად დაესწრო. 

შალვა პაპუაშვილმა და ირაკლი კო-
ბახიძემ ადგილობრივი მეწარმეების პრო-
დუქციის გამოფენა დაათვალიერეს. 

ღონისძიებას, ასევე დაესწრნენ: სა-
ქართველოს აღმასრულებელი, საკანონ-
მდებლო და ადგილობრივი ხელისუფლე-
ბის წევრები და სასულიერო პირები.

ილია ჭავჭავაძის დაბადების 187-ე წლისთავთან დაკავშირებით ყვარელში ტრა-
დიციული სახალხო ზეიმი გაიმართა, რომელსაც საქართველოს პრემიერ-მინისტრი 
ირაკლი კობახიძე, პარლამენტის თავმჯდომარე შალვა პაპუაშვილი და განათლების, 
მეცნიერებისა და ახალგაზრდობის მინისტრი ალექსანდრე წულაძე ესწრებოდნენ. 

~ილიაობა 2024~-თან დაკავშირებით გამართულ ღონისძიებაზე მინისტრი დამ-
სწრე საზოგადოების, მათ შორის ყვარლის მუნიციპალიტეტის წარჩინებული მოსწა-
ვლეებისა და მასწავლებლების, წინაშე სიტყვით წარდგა და ილია ჭავჭავაძის განსა-
კუთრებული ღვაწლის შესახებ ისაუბრა. 

ალექსანდრე წულაძე: `8 ნოემბერი მნიშვნელოვანი თარიღია ყველა ქართვე-
ლისთვის, ყველა პატრიოტისთვის. დღეს აღვნიშნავთ ჩვენი ქვეყნის ისტორიაში 
ერთ-ერთი უდიდესი მოღვაწის, ილია ჭავჭავაძის დაბადებიდან 187-ე წელს. განუზო-
მელია ილია ჭავჭავაძის ღვაწლი ქართული ეროვნული ცნობიერების ჩამოყალიბებაში. 
განსაცვიფრებელია მისი მოღვაწეობის დიაპაზონი – პოეზია, პროზა, კრიტიკა, ლიტე-
რატურის ისტორია, პუბლიცისტიკა, სოციოლოგია, ეკონომიკა, სოფლის მეურნეობა, 
ფინანსები, სამართალი, რომელი ერთი უნდა ჩამოითვალოს. არ დარჩენილა მნიშვნე-
ლოვანი კულტურული თუ საგანმანათლებლო წამოწყება, რომლის ინიციატორი ან 
უშუალო მონაწილე ილია ჭავჭავაძე არ გახლდათ. მინდა, მივმართო ჩვენს ახალგაზ-
რდებს, თქვენი სიბეჯითე, წინსვლა და ცოდნის წადილი ის ილიასეული გზა არის, რომ-
ლითაც ჩვენი სამშობლოს მშვიდობიანი, წარმატებული და დოვლათით სავსე მომავალი 
შენდება. ძვირფასო მოსწავლეებო, თქვენ ხართ საქართველოს ხვალინდელი დღე და 
მომავალი. შესაბამისად, ჩვენ ძალისხმევას არ დავიშურებთ, რომ მიიღოთ ხარიახიანი 
განათლება და თქვენი ცოდნა ისევ სამშობლოს კეთილდღეობას მოახმაროთ~. 

... ჩვენ ძალისხმევას არ დავიშურებთ, რომ მიიღოთ 
ხარისხიანი განათლება და თქვენი ცოდნა ისევ 

SabaTi ,  23  noemberi ,  2024 weli

gilocavT, giorgobis brwyinvale dResaswauls!

23 ნოემბერს, საქართველოს მა-
რთლმადიდებლური ეკლესია წმინდა 
დიდმოწამე გიორგის ხსენების დღეს 
აღნიშნავს. გიორგობა წელიწადში ორ-
ჯერ – 23 აპრილს (ახ. სტილით 6 მაისი) 
და 10 ნოემბერს (ახ. სტილით 23 ნოემ-
ბერი) აღინიშნება. 6 მაისს ეკლესია წმი-
ნდანის აღსრულების დღეს აღნიშნავს, 
23 ნოემბერს კი– ბორბალზე წამების 
დღეს. ეს უკანასკნელი მხოლოდ საქა-
რთველოში აღინიშნება. 

გადმოცემის თანახმად წმინდა 
გიორგი დაიბადა კაბადოკიაში, III საუ-
კუნის მეორე ნახევარში, დაახლოებით 
275 წელს. მამა, გერონტიოსი, ღრმად 
მორწმუნე ქრისტიანი იყო, რომელმაც 
მოწამეობრივად დაასრულა სიცო-
ცხლე. ქმრის სიკვდილის შემდეგ გიორ-
გის დედა, პოლიტრონია, პალესტინაში, 
თავის საგვარეულო მამულში გადა-
სახლდა და ღმრთისმოშიშებითა და სი-
ყვარულით ზრდიდა შვილს. გიორგიმ 
სრულიად ახალგაზრდამ დაიწყო სამხე-
დრო სამსახური და ბრძოლაში გამო-
რჩეულმა მეომარმა მალე იმპერატორ 
დიოკლეტიანეს ყურადღებაც მიიპყრო. 
იმპერატორმა იგი დაიახლოვა და მხე-
დართმთავრის წოდებაც უბოძა. 

პირველ ხანებში დიოკლეტიანე 
ქრისტიანებს არ სდევნიდა, მაგრამ 15 
წლის მმართველობის შემდეგ იმპერი-
აში შიმშილი, ეპიდემიები და აჯანყე-
ბები დაიწყო. ქურუმებმა და დიოკლე-
ტიანემ ჩათვალეს, რომ ეს ქვეყანაში 
ქრისტიანების მომრავლების გამო 
მოხდა და იმპერატორმა მათი დევნა 
დაიწყო. იმპერიის ყველა პროვინცი-
აში დაიწყო ქრისტიანთა მასობრივი, 
სასტიკი დევნა. მრავალმა ქრისტიანმა 
ვერ გაუძლო ტანჯვა-წამებას და უარყო 
ქრისტე. 

ამ დროს, მიუხედავად აშკარა სა-
ფრთხისა, გიორგი მეფესთან შევიდა 
და მის წინაშე იქადაგა ქრისტიანობა, 
კერპთა მიმდევარნი კი გაკიცხა. დეო-
კლიტიანემ ვერაფრით შეძლო წმინდა 
გიორგის გადაბირება, ამიტომ მისი 
წამება გადაწყვიტა. თავდაპირველად 
მეფემ მუცლის ლახვრით განგმირვა 
ბრძანა მაგრამ წმინდანის ხორცთან 
შეხებისას ლახვარი სანთელივით მოიდ-
რიკა. მაშინ დეოკლიტიანეს ბრძანებით, 
წმინდა გიორგი ბორბალზე დააკრეს, 
ქვემოთ კი მახვილები დააგეს, რის შე-
დეგადაც მოწამის სხეული მრავალ ნა-
წილად დაისერა. მაგრამ ღმრთის ანგე-
ლოზის გარდამოსვლით წმინდა გიორგი 
მეყსეულად განიკურნა. ამ სასწაულმა 
მრავალი ადამიანი მოაქცია ქრისტეს 
რჯულზე, მათ შორის მეფის მეუღლე 
ალექსანდრიაც, რომელმაც დეოკლი-
ტიანეს წინაშე უშიშრად აღიარა ჭეშმა-
რიტი ღმერთი. მაგრამ მეფის ბრძანე-
ბით დედოფალი დაატყვევეს. წმინდა 
გიორგი ახლად დამბალ კირში ჩააგდეს, 

ვინ იყო წმინდა გიორგი და რატომ ვზეიმობთ 
გიორგობას საქართველოში

გიორგობა საქართველოში

იგი სამი დღე იმყოფებოდა ასეთ მდგო-
მარეობაში, მაგრამ ამ განსაცდელსაც 
უვნებლად გადაურჩა. მაშინ ლურსმ-
ნებგაყრილი ფეხსაცმელებით სირბილი 
აიძულეს და თან სასტიკად გაშოლტეს. 
ესეც არ იკმარეს, წლების წინ გარდა-
ცვლილი ადამიანის გაცოცხლება მო-
სთხოვეს. წმინდა გიორგიმ ილოცა და 
მართლა გააცოცხლა ადამიანი, რომე-
ლიც ქრისტეს მოსვლამდე ცხოვრობდა. 
ამ დიდებულმა სასწაულმაც მრავალი 
ქრისტიანი შეჰმატა ეკლესიას, თუმცა 
ბევრი მათგანი წამებით მოკლეს. ქუ-
რუმებმა ვეღარაფერი გააწყვეს წმინდა 
გიორგის წინააღმდეგ, ამიტომ დიოკლე-
ტიანეს მისი მოკვლა სთხოვეს. მეფემ 
წმინდა გიორგის და ალექსანდრია დე-
დოფლის სიკვდილით დასჯა ბრძანა. 
წმინდა გიორგის თავი მოჰკვეთეს, 
ხოლო ალექსანდრიამ ილოცა და უმახ-
ვილოდ განუტევა სული. 

წმინდა გიორგის სასწაულების რი-

ცხვი უამრავია. მათგან ერთ-ერთი ყვე-
ლაზე ნიშანდობლივია:

ქალაქ ლასიაში მეფობდა ქრისტი-
ანების მიმართ შეუბრალებელი, კე-
რპთმსახური სელინოსი. ქალაქის 
მახლობლად მდებარე ტბაში გამოჩნდა 
ბოროტი ვეშაპი, იგი ყოველდღე ამო-
დიოდა წყლიდან და მუსრს ავლებდა 
მოსახლეობას. მისი მოკლვლა ვერავინ 
შეძლო. დამფრთხალმა მეფემ ქალა-
ქის მცხოვრებლებს უბრძანა, თავია-
ნთი შვილები რიგ-რიგობით მიეცათ 
მხეცისთვის შესაწირად და როდესაც 
ჯერი მასზე მიდგებოდა, ისიც შესწი-
რავდა თავის ერთადერთ ასულს. ასეც 
მოხდა: ყველა მოსახლემ გაიმეტა თითო 
შვილი და მეფის ასულის ჯერიც დადგა. 
შეწუხებულმა მამამ ხალხს უამრავი სი-
მდიდრე შესთავაზა ოღონდ კი ვინმეს 
აერიდებინა მისი ქალიშვილისთვის ეს 
მძიმე ხვედრი, მაგრამ ამაოდ, ხალხი 
მას არ უთანაგრძნობდა. მაგრამ სწო-
რედ იმ დროს, როდესაც ქალი ტბიდან 
ვეშაპის გამოსვლას ელოდა, გზად წმი-
ნდა გიორგიმ გაიარა, დაინახა თვალ-

ცრემლიანი ქალიშვილი და ტირილის 
მიზეზი ჰკითხა. ქალმა სთხოვასწრაფად 
გასცლოდა ამ საშიშ ადგილს, მაგრამ 
წმინდა გიორგიმ მტკიცედ განუცხადა, 
რომ იგი მაინც არ მიატოვებდა, თუ-
ნდაც ეს სიცოცხლის ფასად დაჯდო-
მოდა. მაშინ ქალმა მოუთხრო თავისი 
გასაჭირის შესახებ. წმინდა გიორგიმ 
დაამშვია იგი და უთხრა, რომ ჭეშ-
მარიტი ღმერთის სახელით იხსნიდა 
მას. მან მაცხოვრის მიმართ აღავლინა 
ლოცვა, რათა მხეცის დამარცხებაში 
დახმარებოდა. მალე ვეშაპიც გამოჩ-
ნდა, წმინდა გიორგიმ გამოსახა მასზე 
ჯვარი და შეევედრა უფალს: „უფალო 
ღმერთო, გადააქციე ეს მხეცი ჩემს მო-

რჩილად“. სულიწმინდის შეწევნითა და 
მისი ლოცვით ბოროტი ვეშაპიწმინდა-
ნის ფეხებთან დაეცა. წმინდა გიორგიმ 
ქალს უბრძანა, შემოეხსნა სარტყელი, 
ყელზე მოება მხეცისთვის და წაეყვანა 
ქალაქში. ამ სანახაობით დამფრთხალი 
მოქალაქენი წმინდანმა დაამშვიდა: 
„იწამეთ უფალი ჩვენი იესო ქრისტე, 
ყოვლად ძლიერი ჭეშმარიტი ღმერთი 
და მე მოვკლავ ამ ვეშაპს“. მეფემ და 
მისმა ქვეშევრდომებმა შეჰღაღადეს: 
„გვწამს მამა, ძე და სული წმინდა“. წმი-
ნდა გიორგიმ იშიშვლა მახვილი, მოკლა 
გველეშაპი და ქალიშვილი მამას დაუბ-
რუნა. ხალხი დაემხო წმინდანის წინაშე 
და ჭეშმარიტი ღმერთი განადიდა. 

სწორედ ამ სასწაულის აღსანიშ-
ნავად გამოსახავენ ხატებზე წმინდა 
გიორგის ცხენზე მჯდომარეს შუბით 
ხელში, რომლითაც მხეცს კლავს. მხე-
ცის განმგმირავი წმინდა გიორგის 
სახე არის ქრისტიანობის ბოროტე-

ბასა და ცოდვაზე გამარჯვების სიმ-
ბოლო, ხოლო ხატი, რომელზეც იგი 
დიოკლეტიანეს კლავს, არის სიმბოლო 
ეკლესიის გამარჯვებისა მის ხილულ 
მტრებზე, მათზე, ვინც ქრისტიანობას 
ცეცხლითა და მახვილით ებრძოდა და 
ცდილობდა ჯალათის ხელით ადამია-
ნთა გულებიდან ამოეგლიჯა ქრისტეს 
სახელი. 

წმინდა გიორგის თაყვანისცემა 
საქართველოში მე–4 საუკუნის დასა-
წყისში იწყება. ძველი დროიდანვე საქა-
რთველოს, წმინდა გიორგის ქვეყანას, 
გეორგიას უწოდებენ. წმინდა არსენ 
იყალთოელის მოწმობით, წმინდა ნინო 
– საქართველოს განმანათლებელი, დი-
დმოწამის ბიძაშვილი იყო და ქართვე-
ლმა ერმა მისგან შეიტყო წმინდა გი-
ორგის მოწამეობის შესახებ. საქართვე-
ლოში უამრავი ლეგენდა არსებობს 
იმის შესახებ, როგორ შეეწეოდა ხოლმე 
წმინდა გიორგი ქართველთა ლაშქარს 
მრავალრიცხოვან მტერთან ბრძოლაში, 
მათ შორის დიდგორის ბრძოლაშიც.

წმინ და გი ორ გის საფ ლა ვი მდე ბა რე ობს წმინ და მი წა ზე, 
წა მე ბის შემ დეგ იგი დაკ რძა ლუ ლია ქა ლაქ ლოდ ში (ის რა ე ლი, 
თელ-ავი ვი დან სამ ხრეთ-აღ მო სავ ლე თით). მე ო თხე სა უ კუ ნე ში 
საფ ლავ ზე ბი ზან ტი უ რი ტა ძა რი აიგო, მაგ რამ მეშ ვი დე სა უ კუ-
ნე ში, სპარ სე ბის შე მო სე ვის შემ დეგ, ეს ტა ძა რი და ინ გრა. 

მე თერ თმე ტე სა უ კუ ნე ში ბი ზან ტი უ რი ეკ ლე სი ის ნარ ჩე ნებ-
ზე აშენ და ახა ლი ტა ძა რი ჯვა როს ნე ბის მიერ, მაგ რამ ეს ტა ძა-
რიც ასე ვე მე ცა მე ტე სა უ კუ ნე ში და ინ გრა ბო ლომ დე და მის ად-
გილ ზე აა შე ნეს მე ჩე თი, რო მე ლიც დღეს დღე ო ბი თაც ით ვლე ბა 
მთა ვარ მე ჩე თად ლოდ ში. 

მი უ ხე და ვად ამი სა, 1871 წელს თა ვი დან აშენ და ახა ლი მარ-
თლმა დი დებ ლუ რი ტა ძა რი წმინ და გი ორ გის საფ ლავ ზე. ამ ეკ-
ლე სი ა ში მდე ბა რე ობს წმინ და გი ორ გის საფ ლა ვი. 

წყა რო: karibche.ge

სად მდებარეობს წმინდა გიორგის საფლავი

წმინდა გიორგის კულტი საქართვე-
ლოში IV საუკუნიდან იღებს სათავეს და 
ეს შემთხვევითობა სულ არ არის. 

ქრისტიან წმინდანთა შორის მას გა-
ნსაკუთრებული ადგილი უკავია. ამას 
მოწმობს საქართველოში ეკლესიების უმე-
ტესი ნაწილი, რომელიც წმინდა გიორგის 
სახელზეა აგებული. როგორც ვახუშტი 
ბატონიშვილი აღნიშნავს, `არ არსებობს 
ბორცვი და მაღალი გორა, რომელზეც არ 
იდგეს წმ. გიორგის ეკლესია~. ეს ტაძრები 
აგებულია ქალაქებში, სოფლებში, კლდე-
ებზე, მთის მწვერვალებსა და რთულად მი-
სასვლელ ადგილებში. ეკლესიები წმინდა 
გიორგის ცხოვრებისა და სასწაულების გა-
მომსახველი ფრესკებითაა მოხატული. დი-
დმოწამის მიმართ ძლიერი თაყვანისცემა 
ერში ფართოდ გავრცელებული სახელით 
– გიორგითაც გამოიხატება. 

წმინდა გიორგი ეკლესიის ისტორიაში 
შევიდა როგორც ძლევამოსილი, ზეციური 
მხედარი. იგი ითვლება მხედართა, მი-
წისმოქმედთა, მწყემსთა და მოგზაურთა 
მფარველად. მას ევედრებიან, აგრეთვე, 
დემონური ძალებისგან დახსნისათვის. 

როგორ აღინიშნება გიორგობა საქა-
რთველოში ახლა და ძველად?

ჩვენს ქვეყანაში, სხვა მართლმადი-
დებელი ქვეყნებისგან განსხვავებით, წმი-
ნდა გიორგის ხსენების დღე წელიწადში 
ორჯერ აღინიშნება – 23 ნოემბერსა და 6 
მაისს. ნოემბრის გიორგობა, რომლის თა-
რიღიც სულ მალე ახლოვდება, წმინდანის 
ბორბალზე წამების დღეა და მართლმა-
დიდებელ სამყაროში მხოლოდ საქართვე-
ლოში აღინიშნება. ამ დღეს ყველა მოქმედ 
ტაძარსა და მონასტერში დიდმოწამის სა-
ხელზე წირვა-ლოცვა აღევლინება. სვეტი-
ცხოველში კი, ყოველწლიურად, დღესა-
სწაულთან დაკავშირებით დიდი საზეიმო 
ლიტურღია ტარდება. 

ქართული რელიგიური დღესასწაუ-
ლების უმრავლესობა წმინდა გიორგის 
სახელს უკავშირდება. ხალხური გიორ-
გობა სხვადასხვა ადგილას სხვადასხვა 
სახელწოდებით იმართებოდა: ქართლში 
– გერისთობა, უსანეთობა, ატოცობა; 
კახეთში – ალავერდობა, თეთრი გიორ-
გობა; სამეგრელოში – ილორობა და სხვა. 
გიორგობას ხალხი ეკლესიას სამჯერ ან 
შვიდჯერ შემოუვლიდა ხოლმე. მგალო-
ბლების გუნდი კი დიდებას გალობდა. „ხა-
ტის მონები“ თეთრ სამოსში, ყელზე მძიმე 
ჯაჭვით, ჩოქვით უვლიდენენ ეკლესიას და 
კედლებზე სანთელს ანთებდნენ. კარის 
ზღურბლზე წვებოდა `ხატის მონა~, რო-
მელსაც ყველა შემსვლელი ფეხს ადგამდა. 
წირვის შემდეგ იკვლებოდა შეწირული 
საქონელი, ფრინველი, იმართებოდა პუ-
რობა, რომელიც ხშირად რამდენიმე დღე 
გრძელდებოდა. 

დღესდღეობით, გორის მუნიციპალი-
ტეეტის გორისჯვრის ტაძარში, სასული-
ერო პირების წინააღმდეგობის მიუხედა-
ვად, ადგილობრივი მრევლი ჯერ კიდევ 
სწირავს ცხვრებისა და მამლის სახით შე-
საწირს. აღსანიშნავია, რომ მსხვერპლშე-
წირვის ტრადიცია წარმართობას და არა 
ქრისტონულ რელიგიას უკავშირდება. 

ხალხურ ლეგენდის თანახმად, 365 
წმინდა გიორგის სახელით დალოცვაა, 
რომელიც წმინდა გიორგის წელიწადის 
ყოველდღიურ დღესასწაულთან და სა-
ქართველოში არსებულ წმინდა გიორგის 
365 ნაწილთან არის დაკავშირებული. ლე-
გენდის მიხედვით, წმინდანის სიკვდილის 
შემდეგ ღმერთმა მისი სხეული დაანაწილა 
და ქვეყანაზე მიმოაბნია. ყველგან, სადაც 
ეს ნაწილები მოხვდა, სალოცავები დაა-
წესა. 

ვინ იყო დიდმოწამე გიორგი
საქართველოს კათოლიკოს-პატრი-

არქის, კირიონის ცნობით, წმინდა გიორგი 

კაბადოკიელი მესხი იყო, ხოლო წმინდა 
არსენ იყალთოელის მოწმობით, საქა-
რთველოს განმანათლებელი წმინდა ნინო 
დიდმოწამის ბიძაშვილი გახლდათ. წმინდა 
გიორგი III საუკუნის მეორე ნახევარში, 
დაახლოებით 275 წელს, მდიდარ ქრისტი-
ანულ ოჯახში დაიბადა. რომის ლაშქარს 
ახალგაზრდა შეუერთდა და თავი გან-
საკუთრებული სიმამაცით გამოიჩინა. 
რომის იმპერატორ დიოკლიტიანეს მმა-
რთველობის დროს ის მხედართმთავარი 
გახდა. დიოკლეტიანემ თავისი განმგებ-
ლობის ბოლო წლებში სასტიკი ბრძოლა 
გამოუცხადა ქრისტიანობას. ბოლო ვინც 
მეფის განაჩენს შეეწინააღმდეგებოდა, 
სიკვდილით დასჯიდნენ. მას შემდეგ, რაც 
ქრისტიანებზე დევნა დაიწყეს, წმინდა 
გიორგი იმპერატორს განუდგა. ამის შე-
მდეგ, კერპთაყვანისმცემელმა რომის იმ-

პერატორმა წმინდანს ქრისტეს უარყოფა 
მოსთხოვა. თუმცა, გიორგი კაპადოკი-
ელს მოწამეობრივი სიკვდილი ერჩივნა, 
ვიდრე ქრისტეს უარყოფა. გადმოცემის 
თანახმას, იგი ბორბალზე რომის იმპერა-
ტორმა სასტიკად აწამა. არაერთი წამების 
მოწმე გახდა წმიდანი, ხან ურმის თვალზე 
დააკრეს, ხან გავარვარებულ კირის ღუ-
მელში მოათავსეს, მაგრამ ყოველი წამე-
ბის დროს წმინდანი ლოცულობდა, თავად 
ქრისტე აძლიერებდა და სასწაულებრი-
ვად განკურნავდა. წმინდა გიორგის 303 
წელს, 30 წლის ასაკში თავი მოკვეთეს. 
ანდერძისამებრ, წმიდა გიორგის სხეული 
დაკრძალეს პალესტინის ქალაქ რამლაში, 
კონსტანტინე დიდის მეფობის დროს კი 
გადაასვენეს წმიდანის სახელზე აშენე-
ბულ დიდ ტაძარში, ქალაქ ლიდაში. ის 
მართლმადიდებელი ეკლესიის ისტორი-
აში შევიდა, როგორც ძლევაშემოსილი და 
ზეციური მხედარი. 

წმინდა გიორგის თაყვანისცემა საქა-
რთველოში

წმინდა გიორგის თაყვანისცემა სა-
ქართველოში მე–4 საუკუნის დასაწყისში 
იწყება. ძველი დროიდანვე საქართველოს, 
წმინდა გიორგის ქვეყანას, გეორგიას უწო-
დებენ. არსენ იყალთოელის მოწმობით, 
წმინდა ნინო – საქართველოს განმანათ-
ლებელი, დიდმოწამის ბიძაშვილი იყო და 
ქართველმა ერმა მისგან შეიტყო წმინდა 
გიორგის მოწამეობის შესახებ. გადმოცე-
მით, სწორედ წმინდა ნინოს დაუდგენია ეს 
დღე დღესასწაულად. 

წმინდა გიორგის სახელზე არაერთი 
სასწაულმოქმედი ხატია შექმნილი, რო-
მელებსაც სიმბოლური დატვირთვა აქვს. 
ცხენზე ამხედრებული წმინდა გიორგი, 
შუბით ხელში, რომლიც გველშაპს კლავს, 
ბოროტებაზე გამარჯვების სიმბოლოა. 
საქართველოში უამრავი ლეგენდა არ-
სებობს იმის შესახებ, როგორ შეეწეოდა 
ხოლმე წმინდანი ქართველთა ლაშქარს 
მრავალრიცხოვან მტერთან ბრძოლაში, 
მათ შორის დიდგორის ბრძოლაშიც. წმი-
ნდა გიორგი იყო გამოსახული საქართვე-
ლოს მეფეების, ბაგრატიონების გერბზე, 
როგორც გველეშაპის შემმუსვრელი. 
წმინდა გიორგი, როგორც ერთიანი საქა-
რთველოს სიმბოლო განმასახიერებელი 
და მფარველია. საქართველოს სახელ-
მწიფო გერბის მთავარი ფიგურა არის და 
ჰერალდიკასა და ვექსილოლოგიაში სიმ-
ბოლურად გამოისახება – თეთრ ფონზე 
წითელი სწორკუთხა ჯვრით. 

წმინდა გიორგის კულტი მთელ მსო-
ფლიოშია გავრცელებული. მას არამარტო 
მართლმადიდებლები, არამედ ყველა მიმა-
რთულების ქრისტიანული აღმსარებლო-
ბის მორწმუნეები სცემენ თაყვანს. მათ 
შორის, კათოლიკეები, პროტესტანტები, 
გრიგორიანელები, მონოფიზიტები. წმი-
ნდანის შესახებ ცნობები მაჰმადიანთა 
წმინდა წიგნში – ყურანშიც მოიპოვება.

ცნობილი ქართველი დრამატუ-
რგი და თეატრის მოღვაწე გიორგი 
ერისთავი პირველი ქართული სალი-
ტერატურო ჟურნალ `ცისკრის~ დამა-
არსებელი და რედაქტორია (1852-53). 
გიორგი ერისთავმა ასევე ერთ-ერთმა 
პირველმა დაუდო სათავე ქართულ კრი-
ტიკულ რეალიზმს, მტკიცე საფუძველი 
ჩაუყარა კომედიოგრაფიას, დააარსა ქა-
რთული პროფესიული თეატრი, რომელ-
საც თავად ხელმძღვანელობდა 1850-54 
წლებში. 

ქართველი მწერალი და დრამატუ-
რგი შალვა დადიანი კომედიური ჟანრის 
ფუძემდებელია ქართულ დრამატურგი-
აში. ამასთან, მას თეატრის სცენაზე 
განსახიერებული აქვს 200-ზე მეტი 
როლი. 

ქართველმა ფიზიოლოგმა ივანე 
თარხნიშვილმა სხვადასხვა გაღიზია-
ნების საპასუხოდ და ფსიქოლოგიური 
მოქმედების დროს ადამიანის კანში 
ელექტრომამოძრავებელი ძალები 
აღმოაჩინა. კანში აღმოცენებულ ამ 
ნელ ელექტრულ ეფექტებს მსოფლიო 
ლიტერატურაში `თარხანოვის ფენომე-
ნად~ იხსენიებენ. 

ცნობილი ქართველი მწერალი და 
ხელოვნების დამსახურებული მოღვაწე 
– რეზო თაბუკაშვილი ნაყოფიერი დრა-
მატურგიული შემოქმედების გარდა 
მთარგმნელობით საქმიანობასაც ეწე-
ოდა: მან თარგმნა შექსპირის სონეტები, 
რომლებიც კრებულების სახით ორჯერ 
გამოიცა ჯერ 1968, ხოლო შემდგომ 
1979 წლებში

მეცნიერმა სამშენებლო მექანიკისა 
და ნაგებობათა სეისმომედეგობის და-
რგში – კირიაკ ზავრიევმა საფუძველი 
ჩაუყარა მრღვევი დატვირთვების მი-
ხედვით ნაგებობათა გაანგარიშების მე-
თოდსა და სეისმომედეგობის დინამიკის 
თეორიას; მან პირველმა დაასაბუთა სე-
ისმომედეგი ქვის ნაგებობათა მშენებ-
ლობის შესაძლებლობა და დაამუშავა 
შენობათა ანტისეისმური სარტყლები. 

მეათე საუკუნის სახელმწიფო და 
სასულიერო მოღვაწის – თორნიკე 
ერისთავის შეკვეთითაა გადაწერილი 
ოშკის ბიბლია. 

ქართველი თერაპევტი სპირიდონ 
ვირსალაძე ტროპიკული მედიცინის 
ერთ-ერთი დამფუძნებელია საქა-
რთველოში. მისი თაოსნობით 1916-17 
წლებში თბილისში დაარსდა ქართველ 
ექიმთა და ბუნებისმეტყველთა საზო-
გადოება, რომელმაც დიდი როლი ითა-
მაშა თბილისის სახელმწიფო უნივერ-
სიტეტის სამკურნალო ფაკულტეტის 
დაარსებაში. ვირსალაძე იყო პირველი 
ქართული სამედიცინო ჟურნალ `ექი-
მის~ რედაქტორი (შ. მიქელაძესთან 
ერთად). 

რაფიელ ერისთავს მიიჩნევენ ვო-
დევილის ჟანრის დამამკვიდრებლად 
ქართულ დრამატურგიაში. 

ცნობილი ქართველი მწერალი 
და საზოგადო მოღვაწე რაფიელ 
ერისთავი 1889-96წწ. კავკასიის სა-
ცენზურო კომიტეტში ცენზორად 
მუშაობდა. მისმა ლექსმა `სამშობლო 
ხევსურისა~, რომელიც პატრიოტული 
ლირიკის ბრწყინვალე ნიმუშია, იმთა-
ვითვე დიდი პოპულარობა მოიპოვა და 
მალე სიმღერადაც იქცა. 

მეცხრამეტე-მეოცე საუკუნეების 
ფოტოგრაფის დიმიტრი ერმაკოვის ფო-
ტოკოლექცია, რომელიც თითქმის 30 
000 ნეგატივისაგან შედგება, თბილისის 
ნახევარსაუკუნოვანი განვითარების 
ისტორიის თვალსაჩინო, თითქმის ქრო-
ნოლოგიურ სურათს იძლევა. 

მეცხრამეტე საუკუნის მოაზრო-
ვნის, ფილოსოფოსისა და ჟურნა-
ლისტის სოლომონ დოდაშვილის გა-
ნმანათლებლური იდეები დაედო 
საფუძვლად თერგდალეულთა მოღვა-
წეობას. 

ცნობილმა ქართველმა ფილო-
ლოგმა მიხეილ თარხნიშვილმა გამოაქ-
ვეყნა ეგვიპტეში, თებეს ნეკროპოლში 
აღმოჩენილი ქართული წარწერები. 

ქართველი ისტორიკოსისა და სა-
ზოგადო მოღვაწის მიხეილ თამარა-
შვილის ფრანგულენოვან წიგნს `საქა-
რთველოს ეკლესიის ისტორია~ (რომი, 
1910) ვატიკანის სპეციალური პრემია 
მიენიჭა. მანვე აღმოაჩინა კრისტო-
ფორო დე კასტელის სურათების ალ-
ბომი სიცილიაში. 

ყველა ქართველმა უნდა იცოდეს
სერაფიმო-ზნამენსკოეს დედათა 

მონასტრის დამაარსებელი სქემიღუ-
მენია ფამარი (ერისქალობაში თამარ 
მარჯანიშვილი) დიდი ქართველი რეჟი-
სორის – კოტე მარჯანიშვილის უფროსი 
და იყო. ბოლშევიკურმა მთავრობამ იგი 
დააპატიმრა და ირკუტსკის ოლქში 
ხუთი წლით გადაასახლა. 

1981 წლის 13 მაისს უეფას თასე-
ბის მფლობელთა თასის გათამაშე-
ბაზე, მატჩის დამთავრებამდე 3 წუთით 
ადრე, ვიტალი დარასელიას გოლის 
წყალობით თბილისის `დინამომ~ დაამა-
რცხა იენას (გერმანიის დემოკრატიული 
რესპუბლიკა) `კარლ ცაისი~ და გახდა 
უეფას თასების მფლობელთა თასის 
მფლობელი. 

მეთერთმეტე საუკუნის ფილო-
ლოგმა და ფილოსოფოსმა ეფრემ მცი-

რემ შექმნა ქართული ფილოსოფიური 
ტერმინოლოგია – მის მიერ შემოღე-
ბული ბევრი ფილოსოფიური ტერმინი 
დღესაც გამოიყენება. 

თქმულების თანახმად, გელათის 
მშენებარე ტაძრიდან გადმოვარდნილ, 
მძიმედ დაშავებულ დავით აღმაშენე-
ბელს სამასხუთმა აქიმმა ვერაფერი 
უშველა, მხოლოდ სამასმეექვსე მკურ-
ნალმა, გვარად ავშანდაძემ შეძლო მე-
ფის გადარჩენა –მან თორმეტი ფურ-ირ-
მის ნაწველ რძეში ჩააწვინა სიკვდილის 
პირას მყოფი მეფე. 

დავით აღმაშენებლის დროს ქა-
რთული ენა მთელ კავკასიაში დო-
მინანტური იყო. სახელმწიფო ენა 
– ქართული უნდა სცოდნოდა ყველას – 
ქართველსაც და არაქართველსაც. 

დავით აღმაშენებელი თავისი 
დროის დიდი მწიგნობარი იყო – იცოდა 
იმდროინდელი მსოფლიო ლიტერა-
ტურა: საეროც და სასულიეროც. რო-
გორც ისლამის დიდებული მცოდნე, 
განძაში ერთ სწავლულ ყადს ყურანის 
წარმომავლობაზე ეკამათებოდა. 

დავით აღმაშენებელმა გელათის 
ტაძრის ანსამბლში ააგო ქსენონი – სა-
მკურნალო-საავადმყოფო, სადაც თვი-
თონ მიდიოდა ავადმყოფთა მოსანახუ-
ლებლად. 

მეფე მირიანი, მეთერთმეტე საუ-
კუნის ისტორიკოსის – ლეონტი მროვე-
ლის მიხედვით, სპარსეთის მეფე ხოსრო 
სასანიდის ვაჟი იყო. იგი ქართველმა 
დიდებულებმა მოიწვიეს ქართლის 
სამეფო ტახტზე და ცოლად შერთეს 
უძეოდ გადაგებული ქართლის მეფე 
ასფაგურის ერთადერთი ასული – ფარ-
ნავაზიანთა უკანასკნელი წარმომადგე-
ნელი, რომელიც მალე გარდაიცვალა. 
მირიანის მეორე ცოლი – დედოფალი 
ნანა კი პონტოელი ბერძენი იყო. 

ბასიანის ბრძოლის დროს ტყვედ 
ჩავარდნილი ერზინკის ამირა თამარ მე-
ფემ ცხენის ნალში გაცვალა. 

1195 წელს შამქორის ბრძოლაში გა-
მარჯვების აღსანიშნავად გამართულ აღ-
ლუმზე გამარჯვებულმა ქართველებმა 
გამოატარეს 12 000 ტყვე-მუსლიმი, 40 
ავაზა, 20 000 ცხენი, 7 000 ჯორი, 15 
000 აქლემი, ურიცხვი ლარი, ოქრო, ვე-
რცხლი, თვალ-მარგალიტი და მუსლიმთა 
საომარი დროშები. ხალიფას დროშა 
ძვირფასეულობასთან ერთად თამარ მე-
ფემ ხახულის ტაძარს შესწირა. 

დავით სოსლანსა და ლაშა-გიორ-
გის თამარის ხელით მოქარგული სა-
მოსი ეცვათ. 

თამარ მეფის დროს არც სიკვდი-
ლით, არც სხეულის დასახიჩრებით არა-
ვინ დასჯილა. 

თამარ მეფის დროს ქრისტიანთა-
გან მხოლოდ ქართველებს შეეძლოთ 
იერუსალიმში გაშლილი დროშებით შე-
სვლა. 

დავით სოსლანის გარდაცვალე-
ბის შემდეგ თამარ მეფემ 12 წლის 
უფლისწული – ლაშა-გიორგი თანამო-
საყდრედ დაისვა. ლაშას სარდლობით 
ქართველებმა დალაშქრეს ირანი, ავღა-
ნეთი და მიაღწიეს ინდოეთამდე, მაგრამ 
იმდენი ნადავლი დაუგროვდათ, უკან 
გამობრუნდნენ. 

მთავარეპისკოპოსმა მიქაელმა ვა-
ხტანგ გორგასალს ქრისტიანობის ღა-
ლატი დასწამა, დაწყევლა და განრისხე-
ბულმა ხის ქოშით კბილი ჩაუმტვრია, 
როცა მეფე მის ფეხს უნდა მთხვეოდა. 

ვახტანგ გორგასალს სპარსელმა 
დედამ სპარსული სახელი – ვარანხვა-
სრო-თანგ (ქართულად ვახტანგი) და-
არქვა. 

ლეგენდის მიხედვით, ვახტანგ 
გორგასალი სიმაღლით 2. 40 სმ. იყო. 

ოთარ თაქთაქიშვილი საქართვე-
ლოს სსრ სახელმწიფო ჰიმნის ავტორია 
(1945). 

მეცნიერული მეანობის ერთ-ერთმა 
ფუძემდებელმა საქართველოში ივანე 
თიკანაძემ ნ. კახიანთან და გ. მუხაძე-
სთან ერთად საქართველოში პირველმა 
გააკეთა ხელოვნური საშოს შექმნის 
ოპერაცია. მის მიერ შემუშავებულ მე-
თოდს, საშვილოსნოდან ატონიური 
სისხლდენის წინააღმდეგ, დღესაც ფა-
რთოდ იყენებენ სამედიცინო პრაქტი-
კაში. გ. ღამბარაშვილთან ერთად მან 
ასევე პირველად გამოიყენა რენტგენის 
სხივები მეანობაში. 

ილია ზაქაიძის მიერ როსტომ საგი-
ნაშვილთან ერთად შესრულებული სიმ-
ღერა `ჩაკრულო~ 1977 წელს `ნასამ~ 
კოსმოსში გაგზავნა. 

1819 წლის იმერეთის აჯანყების 
დროს დაპატიმრებულმა ღირსმა ეფ-
თვიმე გაენათელმა რუსეთის იმპერა-
ტორ ალექსანდრესთან შეხვედრისას 
იმპერატორს ახალი ნერონი უწოდა და 
უშიშრად ამხილა იგი საქართველოს ეკ-
ლესიისა და ქართველი ერისათვის თა-
ვისუფლების წართმევაში. 

1819 წლის იმერეთის აჯანყების 
დროს მიტროპილიტ დოსითეოს ქუთა-
თელს, როგორც აჯანყების ერთ-ერთ 
მოთავეს, რუსეთის ხელისუფლება სა-
სტიკად გაუსწორდა – მას და ეფთვიმე 
გაენათელს თავებზე ტომრები ჩამოა-
ცვეს და მათრახების ცემით წაიყვანეს. 

ერეკლე მეორეს ცხედარს 20 ათასი 
ქართველი მიაცილებდა თელავიდან 
მცხეთამდე, მათ შორის ათი ათასი ცხე-
ნოსანი თავად-აზნაური, მაშინ, როცა 
მეფემ ხუთი ათასი კაციც კი ვერ შეკ-
რიბა კრწანისის ომში!

1766 წელს პორტუგალიის დედაქა-
ლაქ ლისაბონში გამოქვეყნდა ორი ბრო-
შურა ერეკლე მეორეს ცხოვრებასა და 
მოღვაწეობაზე. 

ერეკლე მეორეს ქება-დიდება შე-
ასხა გამოჩენილმა გერმანელმა მწე-
რალმა ლესინგმა პიესაში `მინა ფონ 
ბარნჰელმი~, ანუ `ჯარისკაცის ბედნი-
ერება~. 

ერეკლე მეორემ სცადა სახელმწიფო 
მმართველობა ცალკეული უწყებების 
მიხედვით დაენაწილებინა: `საგარეო 
საქმეთა~, `სახელმწიფო შემოსავლისა~ 
და `სამხედრო საქმეთა~ დარგებად. 

კომუნისტური მთვრობის შიშით 
წმიდა ექვთიმე აღმსარებელმა (ესტატე 
კერესელიძე) ერთი ურემი ხელნაწე-
რები, 5532 ძველი ქართული საგალო-
ბელი, ქუთაისიდან მცხეთაში მარტოდ-
მარტომ გადაიტანა და სვეტიცხოვლის 
ტაძარში გადამალა. 

1918 წელს წმიდა ექვთიმე აღმსა-
რებელმა (ესტატე კერესელიძე) პირვე-
ლმა დასტამბა დამოუკიდებელი საქა-
რთველოს სახელმწიფო ჰიმნი. 

dasawyisi იხ. წინა ნომერში „მესროლეთ, მე ვარ საქართველო!“ 
– შეუძახა ბერმა გაბრიელმა (ურგებაძე) 
ზუგდიდში საბრძოლველად მიმავალ, სა-
მოქალაქო ომში ჩართულ ქართველებს, 
ისინი და მათი ლიდერი (ჯაბა იოსელიანი) 
ტაძრიდან გაყარა, ვითარც „მოღრიალე 
ლომმა“. ერთხელ, იმ პერიოდში, სამთა-
ვროში მაღალი იერარქი მობრძანდა. მამა 
გაბრიელმა იქ მყოფებს უთხრა, ფეხი არ 
მოიცვალოთო, თვითონ კი სენაკში „მო-
სასვენებლად“ შევიდა. როცა იერარქმა 
ტაძარი მოილოცა და გარეთ გამოვიდა, 
სენაკის კარიც გაიღო, მამა გაბრიელი გა-
მოვარდა, დოინჯშემოყრილი წამოვიდა 
და კიბის თავში დადგა და გვერდულად, 
ცალი თვალით გახედა ტაძრიდან გამო-
სულ, კიბესთან მომდგარ იერარქს. მერე 
თვალი თვალში გაუყარა... ის იყო მკაცრი 
და საშინელი! ეს პიროვნება უეცრად მო-
იხარა, თითქოს უცებ დაპატარავდა და 
შეშფოთებულ-შეშინებული მანქანაში 
სასწრაფოდ ჩაჯდა, მანქანაც მყისვე და-
იძრა და ეზო დატოვა. ამის მოწმემ მამა 
გაბრიელს გაოცებულმა ჰკითხა: – მამა 
გაბრიელ, როგორ შეეშინდა თქვენი?მამა 
გაბრიელი მოტრიალდა, ზეცად ხელები 

„მესროლეთ, 
მე ვარ 

საქართველო!“

აღაპყრო და თქვა: – ჩემი არა, ღმერთის“. 
ერთი სულიერი შვილი ყვებოდა, რომ მან 
მამა გაბრიელის სენაკში, ჯვარცმის ფე-
რხთით, პირდაღებული ლომის სურათი 
იდო. ჰკითხა, ეს რას ნიშნავსო. გაბრიელ 
ბერმა პირჯვარი გადაისახა, ფეხზე წა-
მოდგა და წარმოთქვა: – მართალი კაცი 
ქრისტეს წინაშე როგორც პირდაღებული 
ლომი, ისე დგას. მას არ ეშინია ღმერთის, 
იმიტომ, რომ იცის, რომ მართალია. ღმე-
რთს უყვარს ასეთი კაცი. იგი ქრისტეს 
ძმა არის, მას, როგორც ტოლსა და 
სწორს, უფალი ისე უყურებს. ჯერ არიან 
მონანი უფლისა, შვილნი უფლისანი და 
ძმანი უფლისანი“. 

`... ქრისტეშობამდე 400 წლით ადრე 
საქართველოში დაიმკვიდრა ადგილი იმ 
დროის მთავარმა სიწმინდემ – ელია წი-
ნასწარმეტყველის... ... . . სწორედ საქა-
რთველოში და სწორედ სვეტიცხოველში, 
სადაც ის დღემდეა. 

ეს უდიდესი ძალაა, შემდგომ მოდის 
ქრისტეს კვართი, შემდეგ ლურსმანი, რი-
თაც დააჭედეს უფალი, კიდევ – ღვთის-
მშობლის კვართი ზუგდიდში. ამიტომ, 
როცა ამდენ სიწმინდეს ერთად ვხედავთ, 

როცა ყველაფერი აქ იკრებს ერთად 
თავს, აღვიქვამთ, რომ ეს ქვეყანა გადა-
რჩენის ხომალდია!

ღმერთს სურს, რომ აქ ყველა ქა-
რთველი გაერთიანდეს, თავი მოიყაროს, 
სწორედ მაშინ შევიმცნებთ სისრულეს. 

ყველაფერი დაბრუნდება, რაზეც 
ვოცნებობთ, რაც გვტკივა, რასაც ითხოვს 
ერი, ჩვენი სოხუმი, ცხინვალი... იმიტომ, 
რომ ეს ღვთისმშობლის სავანეა, და ის გა-
ნუყოფელია როგორც ქრისტეს კვართი... 

იერუსალიმის ჯვრის 
მონასტრის სქიმმონაზონი 
იოაკიმე საქართველოზე

არ მიატოვო საქართველო, არ განარისხოთ ღვთისმშობელი. ადამიანი სადაც და-
იბადება, იქ გადმოდის მასზე კურთხევა. ბოლოჟამს საქართველო გაბრწყინდება და 
ეს იქნება რელიგიური აღმავლობა და არა დოლარების ფრიალი, ზოგს რომ ჰგონია!

გიყვარდეთ ერთმანეთი, საქართველო სიყვარულმა უნდა გადაარჩინოს. ბოლო 
ჟამია. უფალი მოგთხოვთ ღვთისა და მოყვასის სიყვარულს, ვინც შეინარჩუნებს, ის 
გადარჩება... 

ბერი გაბრიელი

ყველა გვატარე უფალო 
შენს ჭეშმარიტ გზაზე

მე ქართველი ვარ! თითქოს მხოლოდ 
სამი სიტყვაა, მაგრამ ამავე დროს ჩემ-
თვის, როგორც ქართველისთვის ყველა-
ფრის მომცემი და ყველაფერზე მაღლა 
მდგომი. მთელი ჩემი შინაგანი სამყაროს 
განმსაზღვრავი, მორალურ-ეთნიკური 
ბუნების ჩამომყალიბებელი. სწორედ ეს 
სამი სიტყვაა ყოველივეს საწყისი ჩემში. 
ის მავალდებულებს ვიყო სწორედ ისეთი, 
როგორიც ვარ! საქართველო, ქვეყანა 
რომელსაც მსოფლიოს რუკაზე მხოლოდ 
კარგად დაკვირვებული თვალი თუ შეამ-
ჩნევს. პატარა მიწა, სადაც მოსახლეობა 4 
მილიონს არ აღემატება. მაგრამ მხოლოდ 
ამ ქვეყანაში იბადებიან ნიჭიერნი, მაგრამ 
ზარმაცნი! ჩვენში ყველას პირველობა 
წყურია, განურჩევლად შესაძლებლო-
ბისა. როგორც კ. გამსახურდიას იტყოდა: 
`მუდამ ჩვენს სიმცირეს მივსტიროდით~, 
თუმც არასდროს დავფიქრებულვართ 
იმაზე, რომ ბუნებაში რაც ცოტაა ყველა-
ფერი უნიკალურია. და, იქნებ ჩვენც ჩვენი 
უნიკალურობის გამო ვართ ასე ცოტანი. 
ზოგი კრიტიკოსი იმასაც ამბობს, რომ ქა-
რთველ ერს დამოუკიდებლად არსებობა 
არ შეუძლია. ამის გამგონეს მაგონდება 
ერთი ჭკვიანი ქართველის დაწერილი შე-
მდეგი სიტყვები: `ქართველმა ერმა, ვაზი 
მხოლოდ იმიტომ კი არ შეიყვარა, რომ იგი 
კარგად ხარობს ჩვენში და ბევრ ნაყოფს 
იძლევა, არამედ ქართველმა ხალხმა მასში 
საკუთარი თავი ამოიცნო, რადგან ვაზს 
ჭიგო თუ არ შეუყენე ვერ იხარებს, ხოლო 
თუ შეუყენე და მოუარე უამრავ ნაყოფს 
იძლევა~. ამიტომ ჩვენ ქრთველებმა უნდა 
შევძლოთ და ჩვენი თავი სხვათა დამხმა-
რედ არ ვაქციოთ, არამედ `ისინი~ ჩვენს 
ჭიგოებად გამოვიყენოთ. ჩვენ ხომ მართ-
ლაც უნიკალური ერი ვართ, ქარუთული 

სახელმწიფოს ჩამოყალიბების დღიდან 
უამრავი მტერი გვეხვია გარს, თუმც 
შევძელით და საკუთარი სისიხლის ფა-
სად ქართველობა და ჩვენი სახელმწიფო 
დღევანდლამდე მოვიტანეთ, მაშინ როცა 
უდიდესი იმპერიები განადგურდნენ ერთ 
დროს უძლიერესი და უდიდიესი რომის იმ-
პერია დაქუცმაცდა სხვადასხვა სახელმწი-
ფოდ, და დღეს იქ მცხოვრებს ადამაინებს 
აღარ ესმის მამა-პაპის ენა, ერთ ჩვეულებ-
რივ რომაელს ლათინურად ლაპარაკიც 
კი აღარ შეუძლია. ხოლო ჩვენ ამ დროს 
შევინარჩუნეთ საკუთარი ენა და ტრადი-
ციები. რადგან ქართველობაზე ვსაუბრობ 
არ შემიძლია ორიოდე სიტყვით არ შევეხო 
ჩვენ სარწმუნოებას. ქართველები ოდით-
განვე მაქსიმალისტები ვართ, ერთნაირად 
მივისწრაფით როგორც კარგისაკენ, ისე 
ცუდისაკენ. ალბათ, ერთ-ერთი მიზეზი 
იმისა, რომ ქართველებმა ქრისტიანობა 
შეისისხლხორცეს ალბათ ეს იყო. ან ის 
რომ ერთად-ერთი სარწმუნოებაა, რომე-
ლიც ასე ახლოს არის ქართულ მენტალი-
ტეტთან და ტრადიციებთან, მაშინ როცა 
ევროპელი მისიონერები და რომის პაპები 
წმინდანთა ნაწილებით ვაჭრობდნენ, ქა-
რთველები საკუთარი მკერდით იგერიებ-
დნენ მუსლიმთა ურდოებს. და დღეს ასეთი 
წინაპრების შთამომვალი ქართველნი, 
საკუთარი უგერგილობის გამო ბარბაროს 
ერად მივაჩნივართ სხვებს. ჩვენ, თითქოს 
უმნიშვნელო იყოს, დავივიწყეთ საკუთარი 
ისტორია. ისიც მართალია, რომ მხოლოდ 
წარსულის მაგალითების მოყვანა არ 
კმარა. სუფრასთან მაღალფარდოვანი სი-
ტყვებით მოხსენიებული სადღეგრძლოე-
ბით ქვეყნის მომავალს ვერ შევქმნით. ჩვენ 
მომავლის შენება უნდა დავიწყოთ იმ საძი-
რკველზე, რასაც წარსული ქვია!

მე ქართველი ვარ!

„ქართული ბოსტნეული სათბურები-
დან“ _ ასე ეწოდება სახელმწიფო თანადა-
ფინანსებით ახალ პროგრამას, რომელიც 
გარემოს დაცვისა და სოფლის მეურნეო-

სასათბურე მეურნეობის განვითარებისთვის 
სახელმწიფომ თანადაფინანსებით ახალი 

პროგრამა დაიწყო _ ბიუჯეტი 25 მილიონი ლარია

ზოგადი ინფორმაცია მათთვის ვინც სათბურის აწყობას გეგმავს

ბის სამინისტროს ინიციირებით, სოფლის 
განვითარების სააგენტომ სასათბურე 
მეურნეობის შექმნით დაინტერესებული 
პირების ხელშეწყობის მიზნით დაიწყო. 

ახალი სახელმწიფო პროგრამის ბიუჯეტი 
25 მილიონ ლარს შეადგენს.

უწყებაში განმარტავენ, რომ პროგრა-
მის მიზანია ქვეყნის მასშტაბით ერთწლო-
ვანი სასოფლო-სამეურნეო კულტურების 
წარმოების ხელშეწყობა თანამედროვე 
კლიმატგონივრული ტექნოლოგიების და-
ნერგვის გზით.

პროგრამის ამოცანას წარმოადგენს 
ახალი სასათბურე მეურნეობების მო-
საწყობად საჭირო ფინანსებზე ხელმი-
საწვდომობით, სათბურში წარმოებული 
პროდუქციის მოცულობის გაზრდა, მათ 
შორის, არასეზონურ პერიოდში.

„აღნიშნული მიზნობრიობით პო-
ტენციურმა ბენეფიციარმა შესაძლე-

ბელია მიიღოს კომბინირებული სახის 
დაფინანსება, როგორც საგრანტო, ასევე 
პროგრამის ფარგლებში კომერციული 
ბანკის მიერ გაცემული კრედიტის არა-
უმეტეს 24 თვის საპროცენტო განაკვე-
თის სრული დაფინანსების სახით. კრე-
დიტის მოცულობა უნდა შეადგენდეს 
არანაკლებ 50 000 ლარს და არაუმეტეს 
1,000,000 ლარს, ხოლო საგრანტო დაფი-
ნანსება განისაზღვრება სესხის თანხის 
არაუმეტეს 30%-ით და გაიცემა ბენეფი-
ციარის მიერ ნაკისრი ვალდებულებების 
სრულად შესრულების შემდეგ. ამასთან 
ჯამური დაფინანსება განისაზღვრება 
გაცემული სესხის თანხის არაუმეტეს 
50%-ით.

პროგრამა ხელს შეუწყობს სახელ-
მწიფოს მხრიდან განსაზღვრული თა-
ნადაფინანსების გზით ახალი სამუშაო 
ადგილების შექმნასა და სასათბურე 
მეურნეობების შექმნის წახალისებას. 
პროგრამის ფარგლებში განსაზღვრული 
მხარდამჭერი მექანიზმების სარგებლო-
ბის შემთხვევაში, ადგილობრივი ბენეფი-
ციარები შეძლებენ შექმნან სასათბურე 
მეურნეობები და შედეგად ხელი შეე-
წყობა ბაღჩეული და ბოსტნეული კულ-
ტურების იმპორტის ჩანაცვლებას და 
საექსპორტო პოტენციალის გაზრდას, 
მათ შორის არასეზონურ პერიოდში", _ 
ნათქვამია სამინისტროს მიერ გავრცე-
ლებულ პრესრელიზში.

საქართველოში არასეზონური ბოსტნეულის 
წარმოება შეუძლებელია სათბურებისა და სპეცია-
ლურად მოწყობილი კონსტრუქციების გარეშე. 

სათბური საშუალებას გვაძლევს ნაკლებად 
ვიყოთ დამოკიდებული გარემო პირობებზე, მო-
ვახდინოთ მზის ენერგიის აკუმულირება და ხელო-
ვნურად ვარეგულიროთ მცენარეთა ზრდა-განვი-
თარებისთვის საჭირო ყველა ფაქტორი, დავიცვათ 
მცენარეები ბუნების არახელსაყრელი ზემოქმედე-
ბისგან – სეტყვა, ქარი, გვალვა, წაყინვები. 

ამ მიზნიდან გამომდინარე, თანამედროვე სათ-
ბურები აღჭურვილია სპეციალური დანადგარებით, 
რომელთა დახმარებითაც შესაძლებელია შევქმნათ 
მცენარეთა განვითარებისთვის ოპტიმალური ტე-
მპერატურა, ტენიანობა, განათება და მივიღოთ 
მაქსიმალური მოსავალი. 

თანამედროვე სათბურების მშენებლობა საკ-
მაოდ შრომატევადი და კაპიტალდაბანდებადი 
საქმეა, ამიტომ ძალზე დიდი მნიშვნელობა აქვს 
ყველა იმ ღონისძიებას, რომელიც ხელს შეუწყობს 
ნაკლები დანახარჯებით მაღალი და ხარისხიანი 
მოსავლის მიღებას. 

ტრადიციულად, ღია გრუნტში ბოსტნეული 
კულტურების წარმოება წყდება არახელსაყრელი 
გარემო პირობების დადგომისას, ამიტომ ბაზარზე 
იქმნება ნედლი ბოსტნეულის დეფიციტი და მის 
შესავსებად მიმართავენ პროდუქციის წარმოებას 
სათბურებში. 

სხვადასხვა ნიადაგურ-კლიმატური პირობები-
დან გამომდინარე განსხვავებულია სათბურის კო-
ნსტრუქციები. მრავალგვარია სათბურის ასაგები 
მასალაც – რკინა, ალუმინი, ხე, მსუბუქი შენადნო-
ბები, პლასტიკატური მასალები და სხვა. 

მოდელიდან გამომდინარე, სათბურების პა-
რამეტრები (სიგრძე, სიგანე, სიმაღლე) მკვეთრად 
განსხვავდება ერთმანეთისაგან და საკმაოდ დიდ 
დიაპაზონში მერყეობს – სიგრძე 10 მ-დან 75-
85 მ-მდე (უფრო მეტიც, თუმცა უფრო გრძელი 
სათბურები არ არის მიზანშეწონილი, რადგან 
მათში რთულდება ჰაერის ცირკულირება), სიგანე 
3-მ-დან 18 მ-მდე, სიმაღლე ცენტრში 2,5-მ-დან 6-7 
მ-მდე. საყრდენ ბოძებს შორის მანძილი 1,5 მ-დან 
5-7 მ-მდე. 

საქართველოში უახლოეს წარსულში ფართოდ 
იყო გავრცელებული 810-73 პროექტის მოდელი ან 
მისი მოდიფიკაციები, რომლის პარამეტრები არის 
სიგანე – 6,4 მ, სიგრძე – 75 მ, სიმაღლე ცენტრში – 
3,5 მ (ამ მოდელის ცალკეული ან მცირე ბლოკური 
კონსტრუქციები ახლაც გვხვდება). 

გარდა ამისა, სათბურის კონსტრუქციების 
მნიშვნელოვანი მაჩვენებელია თოვლის დაწოლისა 
(55-70 კგ/მ2) და ქარის სიჩქარის (65-80 კმ/სთ) მი-
მართ მედეგობა. 

სათბურის გადასახურად გამოიყენებენ სხვა-
დასხვა მასალებს:

 ●მინა;
 ●სპეციალური ცელოფანი (3 ან 5-ფენიანი, 
რომლებიც შეიცავენ სპეციალურ 
კომპონენტებს);
 ●პოლიკარბონატი. 

ყოველ მათგანს გააჩნია რიგი დადებითი და უა-
რყოფითი მხარეები:

მინა – ხასიათდება მაღალი სინათლის გამტა-
რობით, ქიმიური ინერტულობით, ნაკლოვანებებად 
ითვლება: სიმყიფე, საგრძნობი წონა, რკინის მასა-
ლის დიდი ხარჯი, მაღალი თბოგამტარობა (K=5);

სასათბურე ფირი (ცელოფანი) – სისქე 120, 
150, 180, 210, 240 მკრ. ჩვენი პირობებისთვის 
ყველაზე მისაღები და რენტაბელურია – 150-180 
მკრ ცელოფნის ფირის გამოყენება. ნაკლოვანება: 
ხანმოკლე ექსპლუატაციის პერიოდი (3-5 წელი), 
მისი გაშლისა და მონტაჟისთვის საჭიროა წყნარი, 
თბილი ამინდი, მონტაჟისას აუცილებელია ფირის 
ზომიერი და თანაბარი დაჭიმვა. უპირატესობა: 
დაბალი ფასი, მავნე ულტრაიისფერი სხივების 
არეკვლის უნარი, ანტიკონდენსატური საფარველი, 
სითბოს დაბალი გამტარობა (K=4-4,5), მონტაჟის 
სიმარტივე, კულტურების მიხედვით შუქგამტარო-
ბის შეცვლის საშუალება, სინათლის გაბნევის მა-
ღალი კოეფიციენტი (რაც ამცირებს დაჩრდილვის 
აუცილებლობას);

პოლიკარბონატი – უპირატესობები: მაღალი 
მედეგობა (ორფენიანი, 6 მმ სისქის უძლებს 2. 1 
ჯოულ დარტყმას, ეს ნიშნავს, 2 სმ-ის დიამეტრის 
სეტყვას 114 კმ/სთ სიჩქარით) მაღალი პლასტიკუ-
რობა და სიმტკიცე, დაბალი წონა და შესაბამისად 
კონსტრუქციის ნაკლები ხარჯი, დაბალი სითბოგა-
მტარობა (K=2-2,5), ექსპლუატაციის ხანგრძლივი 
პერიოდი (15-25 წელი). შედარებითი ნაკლოვანება 
– მაღალი ფასი. 

ზოგადად სათბურები იყოფა ორ ჯგუფად – 
ერთსექციანი და ბლოკური. ორივეს გააჩნია რიგი 
უპირატესობანი და ნაკლოვანებები. 

სოფლის მეურნეობის მოწინავე ქვეყნებში სა-
წარმოო მიზნებისთვის იყენებენ ბლოკურ სათბუ-
რებს. ერთსექციანი (თაღური ან ტრაპეციისებური) 
სათბურებიდან უფრო მეტადაა გავრცელებული 
ანგარული ტიპის მინით, პოლიეთილენის ფირით ან 
პოლიკარბონატით გადახურული სათბურები. 

მათში განათება გაცილებით მაღალია, ვი-
დრე ბლოკურ სათბურებში. თუმცა სითბოს დანა-
კარგები ანგარულ სათბურებში მეტია, გარდა ამისა 
დაჩრდილვის თავიდან აცილების მიზნით მათ გარ-
კვეული მანძილით აშორებენ ერთმანეთს, რისთვი-
საც საჭიროა მეტი სამშენებლო ფართი. 

ბლოკურ სათბურებში შედარებით შემცირებუ-
ლია სითბოს დანაკარგები, შესაძლებელია მექანი-
ზაციის გამოყენება (რაც საგრძნობლად ამცირებს 
შრომის დანახარჯებს) და მიკროკლიმატის ავტო-
მატური რეგულირება. 

სათბურის თავსახურის ოპტიმალური დახრის 
კუთხედ მიღებულია 25-300. უფრო მეტი დახრი-
ლობის შემთხვევაში ხდება მზის სხივების დიდი 
არეკვლა. 

სათბურის ნორმალური ფუნქციონირების აუ-
ცილებელი ფაქტორები:

ვენტილირების შესაძლებლობა
ნებისმიერი სათბურის ნორმალური ფუნქციო-

ნირების აუცილებელი წინაპირობაა ვენტილირების 
შესაძლებლობა. მას მიმართავენ სათბურებიდან 
ზედმეტი ტენისა და გადახურებული ჰაერის მოსა-
ცილებლად. 

ვენტილირებას ახდენენ სათბურის ჭერზე და 
გვერდებზე განლაგებული ფრამუგებით (ბუნებ-
რივი ვენტილირება). საუკეთესო შედეგი მიიღწევა 
გვერდითი და ზედა ფრამუგების ერთდროული გა-
ხსნით, რადგან გვერდითი ფრამუგები გვევლინება 
ჰაერის შედინების წყაროდ, ხოლო ჭერში განლაგე-
ბული კი – ემსახურება ჰაერის გადინებას. 

სადრენაჟო სისტემა
სათბურების ფუნქციონირების აუცილებელ 

ნაწილს წარმოადგენს სადრენაჟო სისტემა, რომე-
ლიც აუმჯობესებს ნიადაგის, წყლისა და ჰაერის 
რეჟიმს, ხელს უწყობს სათბურიდან ჭარბი წყლის 
მოშორებას. 

სათბურის გაკეთებამდე ნიადაგში ალაგებენ 
დახვრეტილ მილებს, რომელიც ჯერ იფარება სა-
იზოლაციო, წყალგამტარი მასალით, შემდეგ ხრე-
შით, პემზით, მდინარის ლამით და ა. შ., ზევიდან კი 
სათბურის გრუნტით. 

ნალექები, რომლებიც მოდის ბლოკური სათ-
ბურების მთლიან ფართობზე, გაედინება სპეცი-
ალური სადინარებით, მათი დახრის კუთხე 30-ია 
და ცენტრიდან მიედინება კონსტრუქციის ორივე 
ბოლოსკენ. 

სათბურის გათბობა
სათბურებში ბოსტნეულის წარმოებისას, გა-

სათვალისწინებლია ის ფაქტი, რომ დანახარჯების 
50-65 % მოდის სათბურის გათბობაზე. 

სათბურის გათბობის ხარჯები დამოკიდებუ-
ლია უამრავ ფაქტორზე – თვით სათბურის კონსტ-
რუქციაზე, საფარველ მასალაზე, გარემო კლიმა-
ტურ პირობებზე, საწვავ მასალაზე და ა. შ. 

სათბურებისთვის დახარჯულ სითბური ენე-
რგია გამოითვლება ფორმულით:

W = S x H x (Tშიდა – Tგარე) x K. 
W – საჭირო სითბოს რაოდენობა კალორიებში;
S – სითბოს გამცემი ზედაპირის ფართობი მ2-ში;
H – გათბობის ხანგრძლივობა საათებში;

T შიდა – საჭირო ტემპერატურა სათბურის შიგ-
ნით;

T გარე – ტემპერატურა სათბურის გარეთ;
k – სითბოს გაცემის კოეფიციენტი. 
1000 მ3 მოცულობის სათბურში, 100C-ით ჰა-

ერის ტემპერატურის ასაწევად საჭიროა 12000-
12500 კკალ სითბო, ხოლო 40C-დან 180C-მდე სით-
ბოს ასაწევად – 180 000-200 000 კკალ. 

ენერგია მიიღება საწვავი მასალების დაწვით 
და იზომება კალორიებში. რაც უფრო მეტ ენე-
რგიას ვიღებთ ერთეული წონის ნივთიერების წვი-
სას მით მეტია კალორიები: ნახშირი 6100-6500 
კკალ/კგ, მაზუთი 9670 კკალ/კგ, დიზელი 10200 
კკალ/კგ, ბუნებრივი გაზი 11500 კკალ/კგ. 

გაბატონებული ქარები
სათბურების დაგეგმარებისას გასათვალისწი-

ნებელია გაბატონებული ქარების მიმართულება და 
სიჩქარე, თავად სათბურის კონსტრუქციის სიმა-
ღლე, ერთ ჯერზე მოსული თოვლის და ნალექების 
რაოდენობა, გრუნტის წყლების სიღრმე, სარწყავი 
წყლის ხარისხი და ელექტრომომარაგების არსე-
ბობა, მაგისტრალური გზიდან დაშორება. 

დაუშვებელია სათბურის განლაგება ქარების-
გან დაუცველ ადგილას, რადგან ძლიერი ქარები 
არა მარტო აცივებენ სათბურს და ზრდიან სითბოს 
დანაკარგებს, არამედ აზიანებენ სათბურის საფარ-
საც. სასათბურე მეურნებისთვის გამოუსადეგარია 
აგრეთვე დატბორილი და დაჭაობებული ადგილები. 

მიკროკლიმატი
მიკროკლიმატი ეწოდება ცალკეულ კულ-

ტივირებულ ნაგებობაში ჰაერისა და ნიადაგის 
ფიზიკური პარამეტრების ერთობლიობას. მიკ-
როკლიმატი სათბურში იქმნება ტექნოლოგიური 
მოწყობილობების სისტემით – გათბობა, სასუქების 
შეტანა, ნახშირორჟანგით გამოკვება, ხელოვნური 
განათება. 

მართალია, დახურული გრუნტი გამოყოფილია 
გარემოსგან შუშით ან პოლიმერული მასალებით, 
მაგრამ მიკროკლიმატი მასში გარკვეულწილად 
არის დამოკიდებული გარემო ფაქტორებზე – მზის 
რადიაცია (ოპტიკური გამოსხივება), ქარის სიჩ-
ქარე და მიმართულება, ჰაერის ტემპერატურა და 
შეფარდებითი ტენიანობა, აგრეთვე ნალექები. ეს 
ყოველივე საკმაო ზეგავლენას ახდენს კულტი-
ვირებული ნაგებობების მიკროკლიმატზე. 

თანამედროვე სათბურებში მიკროკლიმატის 
რეგულირების ავტომატური სისტემების სამუშაო 
პროგრამა, მორგებულია კონკრეტული რეგიონის 
მეტეოროლოგიურ პარამეტრებს. 

სინათლის რეჟიმი
სათბურში მცენარეთა ზრდისთვის გადა-

მწყვეტი მნიშვნელობა აქვს სინათლის სპექტრა-
ლურ შემადგენლობას და ინტენსივობას, აგრეთვე 
სინათლის დღის ხანგრძლივობას. 

სათბურის ზედაპირამდე მიღწეული მზის სხი-
ვების მხოლოდ ნაწილი აღწევს სათბურში. მათ 
ნაწილს იჭერს სათბურის არაშუქგამტარი კონსტ-
რუქცია, მეორე ნაწილს შთანთქავს საფარველი 
მასალა, ხოლო ნაწილი აირეკლება უკან, ამის შესა-
ბამისად სათბურში შეღწეული სინათლე გაცილე-
ბით ნაკლებია, ვიდრე ღია გრუნტში. 

განათების ხარისხი მნიშვნელოვნად არის და-
მოკიდებული საფარველი მასალის ოპტიკურ თვი-
სებებზე. პლასტიკური მასალების შუქგამტარობა 
იცვლება მათი ხარისხის, სისქისა და ექსპლუატა-
ციის ხანგრძლივობის მიხედვით. 

სინათლის შეღწევადობაზე მნიშვნელოვან ზე-
მოქმედებას ახდენს საფარველის სიდიდე, თავსა-
ხურის დახრის კუთხე, სათბურის ორიენტაცია. 

სითბური რეჟიმი
რიგი ფაქტორების (მზის რადიაცია, გათბობის 

მეთოდები, სათბობი დანადგარების სიმძლავრე, 
პლასტიკური მასალების თვისებები) გავლენის 
გამო, სათბურში ჰაერის ტემპერატურა მერყეობს 
დიდ დიაპაზონში. 

სითბური რეჟიმი გვევლინება მიკროკლიმატის 
უმთავრეს ფაქტორად. ყველა ბოსტნეულ მცენა-

რეს შეესაბამება განსაზღვრული ოპტიმალური, 
მინიმალური და მაქსიმალური ტემპერატურა. 

ნიადაგისა და ჰაერის ტენიანობა
წყალს მცენარეებში სხვადასხვა ფუნქცია აკის-

რია. ის მონაწილეობს პირველადი პროდუქტების 
წარმოქმნის სინთეზში, გვევლინება მინერალური 
მარილებისა და მეტაბოლიზმის პროდუქტების გა-
მხსნელად, უჯრედებში წნევისა და ტემპერატურის 
რეგულატორად, ნივთიერებათა გადაადგილების 
საშუალებად. 

აუცილებელია განვასხვავოთ მოხმარებული 
ანუ მცენარის მიერ შთანთქმული წყალი და მისი 
მოთხოვნა ნიადაგის წყლის რეჟიმზე, ე. ი. ნიადაგი-
დან საჭირო წყლის ათვისების უნარი. 

ნიადაგში ან გრუნტში უნდა იყოს ფესვების 
განვითარების ოპტიმალური პირობები. დაუშვებე-
ლია ნიადაგის ხსნარის მაღალი კონცენტრაცია. თუ 
ის მცენარის ხსნარის კონცენტრაციაზე უფრო მა-
ღალია, ნიადაგის საკმაო ტენიანობის დროსაც კი, 
მცენარეებს არ შეუძლიათ საკვები ნივთიერების 
ათვისება. 

სათბურებში ერთ-ერთ მნიშვნელოვან ბიოკლი-
მატურ ფაქტორად გვევლინება ჰაერის ფარდო-
ბითი ტენიანობა. ტენიანობის ცვლილება მკვეთრა-
დაა დაკავშირებული ტემპერატურის ცვლილება-
სთან. ფარდობითი ტენიანობის ოპტიმუმიდან გა-
დახრას მივყავართ მავნებლებისა და დაავადებების 
მკვეთრ განვითარებამდე. 

ფარდობით ტენიანობაზე დიდ გავლენას ახ-
დენს გარეთა ჰაერის ტენიანობაც, ეს განსაკუთრე-
ბით თვალსაჩინოა განიავების დროს (ოქტომბრი-
დან მარტ-აპრილამდე ჰაერის ტენიანობა საკმაოდ 
მაღალია). 

მორწყვის ნორმები
გრუნტის ოპტიმალური ტენიანობა მიიღწევა 

მისი ნორმირებული მორწყვით. მორწყვის ნორმები 
განისაზღვრება წარმოებული კულტურების მიხედ-
ვით. მაგ. კიტრის ფესვთა სისტემა განლაგებულია 
გრუნტის ზედა ფენაში, პომიდორზე უფრო ღრმად. 
ამიტომ, კიტრის მორწყვის მინიმალური ნორმა შე-
ადგენს 3-4 ლ მ2-ზე, ხოლო პომიდვრისთვის – 6-8 
ლ/მ2. 

რწყვის განსაზღვრისას ითვალისწინებენ 
აგრეთვე გრუნტისა და ნიადაგის თავისებურებებს. 
მსუბუქ, ნაკლებად ტენტევად გრუნტს რწყავენ 
ხშირად და დაბალი ნორმებით, მძიმე და ტენტე-
ვადს – იშვითად და დიდი ნორმებით. 

აერგარემო
სათბურის აერგარემო და მისი შემადგენლობა 

მნიშვნელოვნად განაპირობებს მცენარის ზრდა-გა-
ნვითარებას. ყველაზე მნიშვნელოვანი კომპონე-
ნტებია – ჟანგბადი, წყლის ორთქლი და ნახშირორ-
ჟანგი. 

სათბურში ჰაერის მოძრაობის სიჩქარე მნიშ-
ვნელოვანი ფაქტორია ტემპერატურასა და ტენია-
ნობასთან ერთად. ჰაერის მოძრაობის გაძლიერება 
ხელს უწყობს ფოტოსინთეზის ინტენსივობას. 

მორწყვა და გამოკვება
განოყიერების სისტემა მოიცავს სასუქების 

შეტანას გრუნტის ძირითადი დამუშავებისას და 
მცენარეთა ვეგეტაციის პერიოდში (გამოკვება). 
შესატანი სასუქების რაოდენობის დასადგენად იყე-
ნებენ ორ მეთოდს:

1) ნიადაგში საკვები ელემენტების დადგენილ 
ოპტიმალურ ნორმებსა და რეალურ შემცველობას 
შორის სხვაობას;

2) დაგეგმილი მოსავლიანობის მიერ ნიადაგი-
დან გამოტანილი საკვები ელემენტების რაოდე-
ნობის მიხედვით, მათი ათვისების კოეფიციენტის 
გათვალისწინებით. 

სათბურში ბოსტნეული კულტურების წარმა-
ტებული მოყვანა შესაძლებელია, მხოლოდ მცენა-
რეთა წყლის საჭირო რაოდენობით უზრუნველყო-
ფით მთელი ვეგეტაციის პერიოდში. 

თანამედროვე სათბურები აღჭურვილია წვე-
თოვანი მორწყვისა და კვების სისტემებით. 

ი. მჭედლიძე

საქართველოში დახურულ გრუნტში 
ბოსტნეული და ბაღჩეული კულტურების 
წარმოების მოცულობა დაჩქარებული 
ტემპით უნდა გაიზაროს. 

ჩვენს ქვეყანაში ამის პოტენციალი 
არსებობს, ჩვენი ბაზარი ჩვენს მიერ 
აუთვისებელია და ამის შევსება იმპო-
რტირებული პროდუქციით ხდება, ამ 
პრობლემის გადასაჭრელად, აუცილებე-
ლია ახალი სასათბურე ტექნოლოგიების 
გავრცელება და მათი ფუნქციონირების 
ხელშეწყობა. 

სათბურები, სოფლის მეურნეო-
ბის პროდუქციის წარმოების და პრო-
დუქციის მოვლა-მოყვანის პერიოდის 
გაზრდის თვალსაზრისით ერთ-ერთი 
მთავარი ტექნოლოგიური საშუალებაა. 
მსოფლიოში ბოლო 50 წლის მანძილზე 
სასათბურე ტექნოლოგიების გავრცე-
ლებისტემპი უფრო გაიზარდა, როგორც 
განვითარებულ, აგრეთვე განვითარებად 
ქვეყნებში, ეს განპირობებულია იმით, 
რომ მოთხოვნა ბოსტნეული და ბაღჩე-
ულიკულტურებისპროდუქციის მიმართ 
შემოდგომა, ზამთრის და გაზაფხულის 
სეზონზეგაზრდილია. 

დღეს მსოფლიოში არსებული ბოლო 
თაობის სასათბურე ტექნოლოგიები წარ-
მატებით ფუნქციონირებენ სხვადასხვა 
ქვეყნებში, თუმცა უნდა აღინიშნოს, რომ 
ესტექნოლოგიები საკმაოდ ძვირადღი-
რებულია. 

საქართველოში მცირემიწიანი ფე-
რმერისათვის ასეთი სასათბურე ტექნო-
ლოგიების შეძენა თითქმის შეუძლებე-
ლია,ამიტომფერმერმა სოფლის მეურნე-
ობის დარგის სპეციალისტის დახმარე-
ბით უნდა შეარჩიოს შედარებით იაფი და 
ენერგოეფექტური სათბური, რომელიც 
უფრო რენტაბელურს გახდის პროდუქ-
ციის წარმოებას. როდესაც ფერმერს არ 
აქვს იმის საშუალებარომ გაათბოს სათ-
ბური, ამშემთხვევაში მან პროდუქცია 
უნდა აწარმოოს იმ შეზღუდული დროის 
განმავლობაში რა პერიოდშიცშესაძლე-
ბელი იქნება სათბურში პროდუქციის 
მიღება. 

გათბობის გარეშე თუ გვინდა, რომ 
გავზარდოთ პროდუქციის მიღების პე-
რიოდის ხანგრძლივობა, ამისათვის აუ-
ცილებელია ავაშენოთ მხოლოდ ენერგო-
ეფექტური სათბური. ენერგოეფექტურ 
სათბურებში, მარტივ სათბურთან შედა-
რებით მნიშვნელოვნადიზრდება პრო-
დუქციის მიღების პერიოდის ხანგრძლი-
ვობა, გასათბობი საშუალებების გამოყე-
ნების გარეშეც.

არაენერგოეფექტური, 
მარტივი სათბურები

არაენერგოეფექტური სათბურები 
მარტივი ტიპისაა, ესენი ძირითადად 
ერთფირიანისათბურებია,ასეთი ტიპის 
სათბურებში გვიან შემოდგომა,ზამთრის 
და ადრე გაზახულის პერიოდში პრო-
დუქციის მოყვანა დიდ გასათბობ ხარ-
ჯებს მოითხოვს. ამ პერიოდში ძირითადი 
ბოსტნეული კულტურების კიტრი,პო-

მარტივი და ენერგოეფექტური სათბურები
მიდორი, წიწაკა, ბადრიჯნის მოყვანა 
ნაკლებად მომგებიანია. ეს სათბურები 
ძირითადად უნდა ვამუშაოთ მზის თბიე-
რებაზე და მცირე გასათბობი საშუალე-
ბების გამოყენებით. კონსტრუქციული 
თვალსაზრისით არაენერგოეფექტური 
სათბურებში შედის: ერთფერდა, ორ-
ფერდა, თაღისებური, გუმბათისებური, 
ბლოკის ტიპის და სხვა. ამ ტიპის სათბუ-
რებს ზამთრის პერიოდში პროდუქციის 
მიღების შესაძლებლობა შეზღუდული 
აქვთ, რადაგან ამ ტიპის სათბურებს, 
თბოგამტარობის მაღალი მაჩვენებელი 
გააჩნია და ამიტომ საქართველოში ბო-
სტნეული კულტურების წარმოება ზემ-
ოთხსენებული დროის განმავლობაში 
არარენტაბელურია. ამჟამად საქართვე-
ლოში მოქმედ არაენერგოეფექტურ 
სათბურებს კიდევ ერთი მეტად საყუ-
რადღებო პრობლემა აქვს, სათბურებს 
მხოლოდ ორი სავენტილაციო ფარდა 
გააჩნია. ეს ფარდები არ არის საკმარისი, 
იმისათვის რომ ადრე შემოდგომაზე, 

გვიან გაზაფხულზე და ზაფხულის გან-
მავლობაში შეიქმნას მცენარეებისათვის 
ოპტიმალური კლიმატური პირობები. ამ 
დროს მცენარეები მაღალი ტემპერატუ-
რის ზეგავლენის ქვეშ იმყოფებიან და 
ნეგატიურად მოქმედებს მცენარეებზე, 
შესაბამისად პროდუქციის ხარისხზე 
და მოსავლიანობაზე. პრობლემის თა-
ვიდან ასაცილებლად ფერმერმა უნდა 
შეარჩიოს ისეთი სათბური, რომელსაც 
გარდა ორი გვერდითი გასანიავებელი 
ფარდების ექნება დამატებით მესამე 
გასანიავებელი ფარდა სათბურის ზედა 
მხარეს, სათბურის მთელ სიგრძეზე. 
ასეთი სათბურის საბაზრო ფასი დამო-
ნტაჟების გარეშე შეადგენს დაახლოე-
ბით 44-45 ლარს 1 კვ. მ. (სურათი1). 

თუ ჩვენ ვაპირებთ გვიან შემოდგო-
მაზე, ზამთრის პერიოდში და ადრე გაზა-
ფხულზე ისეთი სითბოს მიმართ მომთხო-
ვნი მცენარეული კულტურების მოყვანას 
როგორიცაა: კიტრი,პომიდორი, წიწაკა, 
ბადრიჯანი, ამ შემთხვევაში აუცილებ-
ლად უნდა გვქონდეს ენერგოეფექტური 
სათბური, რათა სათბურის გასათბობად 

საჭირო ძვირადღირებულ საშუალებებში 
მნიშვნელოვანი ეკონომია გავაკეთოთ. 
აღსანიშნავია ის ფაქტი, რომ

სათბურში ბოსტნეული მცენარე-
ული კულტურების მოვლამოყვანის 
ხარჯებიდან 50%-ზე მეტი გასათბობ 
საშუალებებზე მოდის. ამიტომ აუცი-
ლებელია ენერგოდამზოგავი ტექნოლო-
გიების გამოყენება, როგორც რენტაბე-
ლობის აგრეთვე ეკოლოგიური თვალსა-
ზრისით. 

მსოფლიოში არსებობს რამოდენიმე 
ტიპის ენერგო ეფექტური სასათბურე 
ტექნოლოგია, რომლებიც საქართველო-
შიც არის გაკეთებული და წარმატებით 
ფუნქციონირებენ. 

ენერგოეფექტური სათბურებიდან 
უნდა გამოვყოთ ოთხი სახის სათბური:

 ●მიწისქვეშა სათბური;
 ●მყარკედლიანი, აგურის 
კედლიანი სათბური;
 ●ორმაგი სათბური;
 ●პოლიკარბონატის ორმაგი 
სათბური. 

ოთხივე სახის სათბური ენერგოდა-
მზოგველი სათბურების კატეგორიაში 
შედის, რადგანამ კატეგორიის სათბუ-
რების კონსტრუქციაში ან განლაგებაში 
გათვალისწინებულია სპეციფიკური 
ელემენტები, რომლებიც სათბურებს 
ენერგოეფექტურობას ანიჭებს. 

ამ ტიპის სათბურების გამოყენებით 
შეგვიძლია დავზოგოთ 40%-70% გასათ-
ბობი საშუალებები. 

მიწისქვეშა სათბური
ამ სათბურის ძირითადი მოცულობა, 

სადაც განლაგებულია მცენარეების 
ძირითადი სავეგეტაციო ნაწილი, მიწის 
ზედაპირის ქვემოთ მდებარეობს. მიწა 
ზამთრის პერიოდში თბილია,სათბურში 

შემავალი მზის სხივები დამატებით ათ-
ბობს მიწის ზედაპირს, ეს წარმოადგენს 
ამ სათბურის ენერგოეფექტურობის 
ერთ-ერთ მთავარ მიზეზს. მეორე მიზეზი 
ამ სათბურის ენერგოეფექტურობის 
არის ის, რომ სათბურს კონსტრუქციაში 
გაკეთებული აქვს სქელი საბანი, რომელ-
საც საღამოს სპეციალური ელექტრო 
ამძრავი საშუალებით სათბურს გადაე-
ფარებადა დილამდე სათბურის შიგნით 
ადვილია სტაბილური ტემპერატურის 
შენარჩუნება. 

ამ ტიპის სათბურების გაკეთება 
რეკომენდირებულია მხოლოდ აღმოსა-
ვლეთ საქართველოს იმ რეგიონებში, 
სადაც ნიადაგის ტენიანობა 2-2. 5 მეტრ 
სიღრმეზე მინიმალურია. ამ სათბურის 
სიგრძე 90-100 მეტრია, სიგანე 12 მეტრი, 
სათბურის სიღრმე დაქანებულ მხარეს 
შეადგენს 1,20-1,50 მეტრს, მიწაყრილის 
მხარეს სათბურის სიმაღლე 5 მეტრია. 
ამ ტიპის სათბურის საბაზრო ფასი შეა-
დგენს 100-130 ლარს 1 კვ. მ. (სურათი 2, 
სურათი 3.)

ამ სათბურის ენერგოეფექტურობის 
მიზეზი პირველ რიგში არის ის, რომ სათ-
ბურის მარჯვენა კედელი და სათბურის 
თავი დაბოლო კედელი აგურით არის 
აშენებული, გარედან სათბური დაცუ-
ლია თბოსაიზოლაციო მასალით. დღის 
მანძილზე აგურის კედლები თბება სათ-
ბურში. საღამოს სათბურს გადაეფარება 
საბანი, რომელიც სათბურის შიგნით 
დღის მანძილზე აკუმულირებულ სით-
ბოს ინახავს ხანგრძლივი დროის მან-
ძილზე. 

ამ ტიპის სათბურების გაკეთება 
რეკომენდირებულია, როგორც აღმო-
სავლეთ აგრეთვე დასავლეთ საქართვე-
ლოში. მყარკედლიანი სათბურის სიგრძე 
50-60 მეტრია, სიგანე 10-11 მეტრი. სამუ-
შაო ფართის სიგანე 8,5 მეტრი, სავალი 
ნაწილის 1,5 მეტრი. ამ სათბურის სიმა-
ღლე 3,6 მეტრია. ამ ტიპის სათბურის სა-

ბაზრო ღირებულება შეადგენს დაახლო-
ებით 200-250 ლარს 1 კვ. მ. (სურათი 4, 
სურათი 5). 

ორმაგი (დუბლი) სათბური
ამ ტიპის სათბურის ენერგოე-

ფექტურობა განპირობებულია თერმო-
სის პრინციპით. ამ სათბურში ენერგო-
ეფექტურობას განსაზღვრავს ორმაგი 
კონსტრუქცია ორი სასათბურე ფირით. 
ანუ ასეთი ტიპის სათბური შეიძლებაასე 
წაროვიდგინოთ სათბური სათბურში. 
სათბურის ორმაგი კონსტრუქცია ორი 
სასასათბურე ფირით, სითბოსგაცემის 
კოეფიციენტს სერიოზულად ამცირებს 
და თათავისთავად სათბურის გასათბო-
ბად საჭირო ხარჯებიც მნიშვნელოვნად 
მცირდება. 

ამ ტიპის სათბურის გაკეთება 
რეკომენდირებულია, როგორც აღმო-
სავლეთ,აგრეთვედასავლეთ საქართვე-
ლოში. ამ სათბურის გარე კონსტრუქ-
ციის სიმაღლე 3,30 მეტრია, შიდა კონსტ-

რუქციის სიმაღლე 2,90 მეტრი. სათბუ-
რის სიგანე 8 მეტრია, სათბურის სიგრძე 
სასურველია 50 მეტრი იყოს, თუმცა აქ 
შესაძლებელია ცვლილებების შეტანა. ამ 
ტიპის სათბურის საბაზრო ღირებულება 
მონტაჟის გარეშე შეადგენს 60 ლარს 1 
კვ. მ. (სურათი 6, სურათი 7). 

პოლიკარბონატის 
ორმაგი სათბური

ამ ტიპის სათბურსაც ორი კონსტ-
რუქცია გააჩნია გარეთა კონსტრუქცია, 
რომელზეც პოლიკარბონატია გადა-
ფარებული და შიგნითა კონსტრუქცია, 
რომელსაც მრავალშრიანი ცვარსაწინა-
აღმდეგო სასათბურე ფირია გადაფარე-
ბული. 

სათბური კონსტრუქციის მიხედ-
ვით სამივე მხრიდან ნიავდება, ორივე 
გვერდებიდან და ზევიდან. შიგნითა სა-
სათბურე ფირი შესაძლებელია ორივე 
გვერდებიდან ავახვიოთ ან დროებით 
საერთოდ მოვხსნათ. 

ამ ტიპის სათბურის სიგანე შესაძლე-
ბელია იყოს 8-10 მეტრი, სიმაღლე 3,70-4 

მეტრი. ამ სათბურს დამაჩრდილობელი 
ფარდა გარეთა მხრიდან უნდა ქონდეს. 
პოლიკარბონატის ორმაგი სათბურის 
ენერგოეფექტურობა საკმაოდ მაღალია. 

ამ ტიპის სათბურს ქარის მიმართაც 
მაღალი გამძლეობა აქვს და რეკომენდი-
რებულია მისი აშენება დასავლეთ და 
აღმოსავლეთ საქართველოს როგორც 
ბარის, აგრეთვე მთიან ზონაში. 

პოლიკარბონატის ორმაგი 
სათბური სურათი 8. 

პრობლემატური საკითხი დგება 
ხშირად ფერმერის წინაშე, თუ როდის 
უნდა დაიწყოს სათბურის მშენებლობა. 
თუ გვინდა, რომ ადრე გაზაფხულზე 
სათბური გამზადებული გვქონდეს, ფე-
რმერი ზამთარ გაზაფხულის სეზონში 
ამას ვერ მოასწრებს, მიზეზი ის არის, 
რომ სათბურის შეკვეთას, მშენებლობას 
დრო სჭირდება, აგრეთვე სათბურის ფი-
რის გადაჭიმვა მხოლოდ მაღალი ჰაერის 
ტემპერატურის დროს კეთდება. ამიტომ 
ფერმერმა სამუშაო სეზონი, რომ არ 
დაკარგოს, სათბურის კონსტრუქციის 
აწყობა უნდა დაასრულოს ზაფხულის 
განმავლობაში, ხოლო სასათბურე ფირის 
გადაჭიმვა უნდა მოასწროს ზაფხულის 
ბოლოს ან შემოდგომის დასაწყისში. 

აუცილებლობას წარმოადგენს, რომ 
ფერმერმა ან მეწარმემ სათბურის შერჩე-
ვის წინ გაიაროს სოფლის მეურნეობის 
დარგის სპეციალისტთან კონსულტაცია 
თუ როგორი სათბური არის რეკომე-
ნდირებული კონკრეტულ რეგიონში 
კონკრეტული მცენარეული კულტუ-
რების მოსაყვანად. ნაკვეთის შერჩევა 
სათბურის ასაშენებლად, მცენარეული 
კულტურების კონკრეტული ჯიშების/
ჰიბრიდების შერჩევა სხადასხვა ბრუნვა-
შიმოსაყვანად, სათბურისათვის სადრე-
ნაჟო სისტემის და ქარამრიდი ნაგებობის 
მოწყობა ეს ის კონკრეტული საკითხე-
ბია, რომლებიც სოფლის მეურნეობის 
დარგის სპეციალისტის რეკომენდაციის 
გარეშე ფერმერმა არ უნდა გადაწყვი-
ტოს. პრაქტიკამ დაგვანახა, რომ საქა-
რთველოში ფერმერების მიერ თვითნე-
ბურად, სპეციალისტის რჩევების გარეშე 
დაწყებული საქმეები ხშირად კრიზისს 
განიცდიან ან ზარალით მთავრდება. გა-
მომდინარე ზემოთხსენებულიდან მეწა-
რმემ, ფერმერმა არ უნდა დაგეგმოს და 
არუნდა დაიწყოს აგრობიზნესი სოფლის 
მეურნეობის დარგის სპეციალისტის 
რჩევების და რეკომენდაციების გარეშე. 

დაინტერესებულ პირებს შეუძლიათ 
დაუკავშირდნენ სამუშაო საათებში და 
მიიღონ უფასო კონსულტაციები. 

გარემოს დაცვისა და სოფლის მე-
ურნეობის სამინისტრო, სოფლის მეურ-
ნეობის სამეცნიერო კვლევითი ცენტრის 
ბოსტნეული და ბაღჩეული კულტურების 
კვლევის სამსახურის უფროსი სპეცია-
ლისტი: 

ფრიდონ სანაია 
ტელ: 577 38 72 47;

599 63 49 20

ამბობენ, `ზამთარში ვაზი ისვენე-
ბსო~, მაგრამ ეს იმას არ ნიშნავს, რომ 
ზამთარში მევენახესაც მოსვენების დრო 
აქვს. ასევე, ამბობენ, რომ `ღვინის ხა-
რისხს საფუძველი ვენახში ეყრებაო~, 
ესეც სრული ჭეშმარიტებაა, რადგან უხა-
რისხო ყურძნიდან ვერანაირი ტექნოლო-
გიით ხარისხიან ღვინოს ვერ დააყენებ. 

ყურძნის ხარისხის დამაზიანებელი 
კი სწორედ ის ათობით დაავადებაა, 
რომელიც ვაზს სეზონის მანძილზე უჩ-
ნდება. ეს დაავადებები არის ბაქტერი-
ული, ვირუსული, სოკოვანი და სხვ. ვაზს, 
ასევე, აწუხებს უამრავი მავნებელი, 
რომლებიც არა მარტო ყურძნის ხარისხს 
სწევენ დაბლა, არამედ შეუძლიათ მევე-
ნახე მოსავლის გარეშე დატოვონ. ყველა 
ეს დაავადება გუშინ არ გაჩენილა და 
ასევე, არც არასდროს გაქრება, ყველა 
ისინი ჩვენს გვერდით არიან და იქნებიან 
ყოველთვის, ამიტომ მეურნის ამოცანაა 
მის ვენახში, რაც შეიძლება მცირე რაო-
დენობით იყოს ამ დაავადებათა შტამები, 
რომ მათი არსებობა, მოსავალს არ დაე-
ტყოს. ამ ამოცანის წარმატებით გადაჭრა 
კი მხოლოდ ვაზის თავის დროზე შეწამ-
ვლით შეიძლება, ანუ არ უნდა გამოგეპა-
როთ ვაზის შეწამვლის დრო. 

მევენახემ ჯანსაღ მოსავალზე ზრუნვა 
ზამთარში უნდა დაიწყოს

ზამთარი, ვაზის მავნებლების, სოკო-
ების, ვირუსებისა და ბაქტერიებისთვი-
საც მოსვენების პერიოდია, რადგან ზამ-
თრის სიცივე და საკვების არ არსებობის 
პირობებში მათ, გამრავლება არ შეუძ-
ლიათ, ანუ ყველა ისინი, ზამთრის ძილს 
არიან მიცემულნი და იცით სად სძინავთ? 
თქვენი ვაზის შტამბის აქერცლილ კან-
ქვეშ, შტამბის ნახეთქებში და ყველა 
ნაპრალში. ეს ყველაფერი მეცნიერებამ 
ათობით წლის წინ დაადგინა და მისცა 
კიდეც მევენახეს იმის რეკომენდაცია, 
რომ ადრე გაზაფხულზე, ოდნავი სით-
ბოს დადგომისთანავე, ხეხილის შტამბი 
გულდასმით შეწამლოს და ძილის პერი-
ოდში ყველა ეს მავნე მიკროორგანიზმი, 
ადგილზე გაანადგუროს, რადგან ბუდი-
დან გადასულ-გადაფრენილი მავნებლე-
ბის დევნა, უიმედო საქმეა. 

დასავლეთი საუკუნეებია აწესრიგებს 
თავის ცხოვრებას და ამიტომ იქ, ისე, 
როგორც ყველა და ყველაფერი, ვაზთან 
მუშაობაც მოწესრიგებულია, ანუ მევე-
ნახე ზედმიწევნით ზუსტად ასრულებს 
მეცნიერის მიერ მიცემულ რეკომენდა-
ციას. იქ, ვაზის შტამბის შეწამვლას გან-
საკუთრებული ყურადღება ექცევა და მა-
ღალ დონეზე ატარებენ. ეს იმიტომ, რომ 

ამ შეწამვლაზეა დამოკიდებული, ვაზის 
რამდენი მავნებელი გამოიზამთრებს და 
გაზაფხულზე შეესევა მის ვენახს. სწორედ 
ამ შეწამვლის ხარისხზეა დამოკიდებული 
გაზაფხულზე ვაზის პირველი შეწამვლის 
დროც და იშვიათია, რომ ვაზს პირველი 
შეწამვლა, ყვავილობამდე დასჭირდეს. 

ჩვენს მევენახეთა უმრავლესობა კი 
ამ დროისათვის, მესამე შეწამვლას აკე-
თებს, რაც ეკონომიურადაც წამგებიანია 
და ვაზიც შხამებით იტვირთება. შედეგი 
კი ისაა, რომ იქ იშვიათად მიმართავენ 
პროფილაქტიკურ (დროის გარკვეულ 
შუალერში ვაზის შეწამვლა) შეწამვლას 
და ძირითადად გადასული არიან მიზ-
ნობრივ, ანუ სამკურნალო შეწამვლაზე. 
ისინი, დიდი ხანია მუშაობენ დევიზით: 
`თუ ადამიანი, მხოლოდ დაავადების შე-
მდეგ იწყებს მკურნალობას, ასე უნდა 
მოვიქცეთ ვაზის შემთხვევაშიც, ანუ 
ვაზი, მხოლოდ დაავადების გამოჩენის 
შემთხვევაში უნდა შეიწამლოს~. ვაზის 
შეწამვლისადმი ასეთი მიდგომის შედეგი 
კი ისაა, რომ ისინი სეზონზე 3-5 შეწამ-
ვლით იმაზე უკეთეს შედეგს აღწევენ, 
ვიდრე ქართველი მეურნე, ვაზის 10-15-
ჯერ შეწამვლის დროს. აქ ისიც უნდა 
გავითვალისწინოთ, რომ ისინი, ასე, 
ათეულობით წელია მუშაობენ და მათ 
ვენახებში დაავადებათა შტამები ისედაც 
მინიმუმამდეა დაყვანილი, ასე, რომ თუ 
მათ გზას გავყვებით, რამდენიმე წლიანი 
მუშაობის შემდეგ, ქართველი მევენახეც 
იგივე შედეგს მიიღებს. 

აქ, რა თქმა უნდა, ისე არ უნდა გავი-
გოთ თითქოს საქართველოში ვაზზე ამ 
ოპერაციას საერთოდ არავინ აკეთებს, 
რა თქმა უნდა, ვაზის შტამბის შეწამლას 
საქართველოშიაც მიმართავენ, მაგრამ 
მიმართავს უმცირესობა და არა სათანა-
დოდ. კერძოდ: საქართველოში ამ მიზნით 
ვაზს ხშირად გოგირდს აფრქვევენ და 
ამასაც არა სამკურნალოდ, არამედ მო-

ვალეობის მოხდის მიზნით, რადგან ვაზის 
შტამბზე შეფრქვეული გოგირდი, შტამბს, 
მხოლოდ ზედა მხრიდან ეყრება და შტამ-
ბის 60%-ზე მეტი დაუმუშავებელი რჩება. 
თუ ვაზის გოგირდით ასეთი დამუშავება 
40-50 წლის წინ შედეგს იძლეოდა, დღეს, 
ეფექტი ნაკლებია, რადგან შეფრქვეული 
გოგირდი ძირითადად ძირს იყრება, ნია-
დაგს აბინძურებს და ნაყოფშიც ხვდება. 
ამ მიზნით საუკეთესო საშუალებაა მა-
ღალი კონცენტრაციის ოზონირებული 
წყალი და 03-05%-იანი წყალბადის ზეჟა-
ნგის ხსნარი, ანუ 1 ლიტრი 50%-იანი 
წყალბადის ზეჟანგის კონცენტრატი, 
იხსნება 100-150 ლიტრ წყალში. კარგ შე-
დეგს იძლევა პრეპარატის ზურგზე ასა-
კიდებელი აპარატით შეწამვლა. ამ დროს 
პრეპარატის ეკონომიის მიზნით აუცილე-
ბელია აპარატი დაბალ წნევაზე ამუშაოთ 
და მფრქვევანას ვიწრო გაშლა ჰქონდეს. 
გახსოვდეთ მაქსიმალური შედეგი იმ შემ-
თხვევაში მიიღწევა თუ შტამბს პრეპარა-
ტით მთლიანად დაასველებთ. ასეთივე 
შედეგის მიღწევა თხევადი შხამქიმიკა-
ტით შეწამვლითაც მიიღწევა, მაგრამ 
ეს 3-4-ჯერ ძვირი დაგიჯდებათ, ვიდრე, 
წყალბადის ზეჟანგითა და ოზონირე-
ბული წყალით შეწამვლა. 

ვაზის შტამბის შეწამვლა, რა თქმა 
უნდა, ტრაქტორითაც შეიძლება, მაგრამ 
აქ არაა გამორიცხული 25-30%-იანი ხა-
რვეზის მიღება (პრეპარატით დაუსვე-
ლებელი შტამბი), ამიტომ ტექნიკით შეფ-
რქვევის დროს ყურადღებით უნდა იყოთ, 
რათა ხარვეზი, რაც შეიძლება ნაკლები 
იყოს. 

აქ, ისიც უნდა აღინიშნოს, რომ 
ევროპელი და ამერიკელი ფერმერი, მა-
ღალი ხარისხის პრეპარატს ხმარობს, 
ჩვენთან შემოსული პრეპარატების აბ-
სოლუტური უმრავლესობა კი მათ მიერ 
დაწუნებული, ანუ დროგასული პრეპა-
რატია, წინააღმდეგ შემთხვევაში ჯერ 

ერთი, არ შეიძლება საქართველოში 
პრეპარატი ევროპაზე ნაკლები ღირდეს 
და მეორე, გამორიცხულია, ახალი პრე-
პარატით შეწამლული ვაზი დაავადდეს, 
რადგან განსხვავებით საქართველოსი 
იქ, ამაზე პრეპარატის მწარმოებელი და 
გამყიდველი, დიდ ჯარიმას იხდის. 

ევროპელმა და ამერიკელმა მევენა-
ხეებმა ათობით წლის წინ დაიწყეს თანა-
მედროვე შხამქიმიკატების ეკოლოგიუ-
რად სუფთა პრეპარატებით ჩანაცვლება. 
ამ მხრივ დიდი შედეგები აქვთ ამერიკელ 
მევენახეებს, კერძოდ: ჩვენს ინსტიტუტს 
კავშირი მაქვს კალიფორნიის შტატის მე-
ვენახეთა პრეზიდენტთან, რომელიც და-
უნანებლად გვიზიარებს თავიანთ გამოც-
დილებას ამ კუთხით. ამ მიზნით ისინი 
წყალბადის ზეჟანგსა, ოზონირებულ 
წყალს და კოლოიდურ ვერცხლს იყენე-
ბენ. აშშ-ში ერთ-ერთი კომპანია, კერძოდ, 
`AGRIOZEIN~-ი აწარმოებს ოზონოგენე-
რატორით გაწყობილ ტრაქტორის მისაბ-
მელ ცისტერნებს (ერთი ასეთი ცისტერნა 
ყვარელელ ფერმერსაც აქვს ჩამოტა-
ნილი). აღნიშნულ ტექნოლოგიებს საქა-
რთველოში ნერგავს `ნახევარგამტართა 
ფიზიკის სამეცნიერო კვლევიის ინსტი-
ტუტი~. პროექტში ჩაბმულია ათობით 
ქართველი მეურნე, რომლებმაც გასული 
წელი, კარგი შედეგებით დაამთავრეს, 
რის შესახებაც ცალკე წერილში მოგი-
თხრობთ. 

ჟორა გაბრიჭიძე
ნახევარგამტართა ფიზიკის

ს/კ ინსტიტუტის უფროსი მეცნიერ
თანამშრომელი

ტელ. შეკითხვებისათვის 551-333-155. 
სტატიაში მოცემული ყველა მო-

საზრება ავტორისეულია, რედაქცია 
შეიძლება არ იზიარებდეს რომელიმე 
მათგანს. დამატებითი კითხვებისთვის 
შეგიძლიათ ისარგებლოთ მოცემული სა-
კონტაქტო ინფორმაციით.

ბროწეული (ლათ. Punica Granatum 
L) საკმაოდ ტანმაღალი (1-5 მ) ხშირ-
ტოტებიანი ეკლოვანი ბუჩქია, რომე-
ლიც ბროწეულისებრთა ოჯახში შედის. 

ახალგაზრდა ტოტები მომწვა-
ნო-ნაცრისფერია, წიბოებიანი, დამო-
კლებული ტოტები ეკლით ბოლოვდება. 

ფოთლები მოპირისპირეა ან შე-
ჯგუფული, ტყავისებრი, მბრწყინავი, 
ელიფსური ან მოგრძო ლანცეტა, კიდემ-
თლიანი. ყვავილები კაშკაშა წითელი, 
მრგვალი ნაყოფის დიამეტრი 15 სმ-მდე 
აღწევს, წონით კი 700 გრამამდე. 

თესლებს წვნიანი ხორცოვანი რბი-
ლობი აკრავს. ყვავის მაის-აგვისტოში, 
ნაყოფი კი სექტემბერ-ოქტომბერში 
მწიფდება. ბუნებრივად გავრცელებუ-
ლია როგორც დასავლეთ საქართვე-
ლოში, ისე აღმოსავლეთშიც. 

იზრდება მშრალ ქვა-ღორღიან ფე-
რდობებზე, კულტურა ფართოდაა დანე-
რგილი საქართველოს ბარში. ბუნებრი-
ვად იგი 600-900 მეტრამდე სიმაღლეზე 
გვხვდება ზღვის დონიდან, უფრო ხში-
რად კი 600 მეტრამდე. 

ბროწეულის ნაყოფის კანსა და ღე-
რო-ტოტების ქერქს ტყავის შავად შესა-
ღებად ხმარობდნენ. ნაყოფის კანისა და 
ძაღას (რკინის შაბიამანი) მეშვეობით შე-
საძლოა შავი მელნის დამზადება. 

ბროწეული მდიდარია A, C, E, B1, 
B2, PP ვიტამინებით, რკინით, იოდით, კა-
ლციუმით, კალიუმითა და სილიციუმით. 
მისი წვენი ხელს უწყობს საჭმლის მომნე-
ლებელი სისტემის გამართულ მუშაობას. 

სამკურნალოდ ნაყოფის კანი, ღე-
როს, ტოტებისა და ფესვების ქერქი გა-
მოიყენება პარაზიტი ლენტური ჭიების 
წინააღმდეგ. აგრეთვე შემკვრელ საშუა-
ლებად კუჭ-ნაწლავის აშლილობისას. 

მის შემადგენლობაში არსებული ალ-
კალოიდი პლეტერინი სწრაფად იწოვება 
ორგანიზმში და ტოქსიკურ მოვლენებს 
იწვევს. ამიტომ სამკურნალოდ გამოყე-
ნებისას უნდა ერიდოთ პერედოზირებას. 

თბილისის ფარმაკოქიმიურ კვლე-
ვით ინსტიტუტში, შემუშავებულია 
ბროწეულის ნაყოფის კანის მშრალი 
ექსტრაქტი-ექსგრანი, მისი, როგორც 
კუჭაშლილობის საწინააღმდეგო საშუ-
ალების, კლინიკური გამოცდა ჩატარდა 
თბილისის სამედიცინო ინსტიტუტში. 

ექსგრანი 0,75 გ დოზით დღეში 
სამჯერ იწვევს ავადმყოფის საერთო 

ბროწეული – სამკურნალო 
მცენარე, რეცეპტები

მდგომარეობის გაუმჯობესებას, უმჯო-
ბესდება აგრეთვე ძილი, მადა, უქრება 
მუცლის ტკივილი და კუჭაშლილობა. 

ბროწეული აძლიერებს და ამაღლებს 
ადამიანის იმუნურ სისტემას. თუ განიც-
დით სისხლის ნაკლებობას, რეკომენდი-
რებულია მიიღოთ ბროწეულის წვენი 
დღეში 3-ჯერ, ჭამამდე 30 წუთით ადრე, 
2 თვის განმავლობაში. 

ბროწეულის ნაყოფის კანი კარგ 
შემკვრელ და ანთების საწინააღმდეგო 
საშუალებად ითვლება. კუჭაშლილობის, 
კუჭნაწლავის ანთების დროს. 

იყენებენ ნახარშს: 2 ჩაის კოვზი 
წვრილად დაჭრილი ნაყოფის კანი, ერთ 
ჭიქა წყალზე. ადუღებენ ნელ ცეცხლზე 
15 წუთს (2 დღის დოზა). 

ბროწეულის მარცვლები დაბლა 
სწევს არტერიულ წნევას. 

სხვადასხვა (თირკმელები, ღვიძლი, 
ყურები და თვალები, სახსრები, გინეკო-
ლოგიური ორგანოები) ანთებითი პრო-
ცესის დროს,ბროწეულის ქერქის ნახარში 
დაგეხმარებათ: 2 ჩაის კოვზ დაქუცმაცე-
ბულ ბროწეულის ქერქს დაასხით 1 ჭიქა 
ცხელი წყალი და წყლის ორთქლზე 30 
წუთი ადუღეთ. გადაწურეთ და დაუმატეთ 
ადუღებული წყალი იმდენი, რომ საწყისი 
მოცულობა მიიღოთ. მიიღეთ 50 გრამი 
2-3-ჯერ დღეში ჭამამდე 30 წუთით ადრე. 

ბროწეულის ღეროსა და ფესვების 
ქერქს, ეფექტურ საშუალებად მიიჩნევენ 
სოლიტერის წინააღმდეგ: 50 გ. მზა ნედ-
ლეულს 15 წუთს ხარშავენ 0,5 ლ წყალში, 
რომელსაც ტანიდების არასასიამოვნო 
მოქმედების გასაუვნებლად, წინასწარ 
ცოტა კირწყალს ურევენ; სვამენ 2-3 სა-
ათის განმავლობაში. 

ავტორები:
შ. ხიდაშელი; ვ. პაპუნიძე

სეზონური პროდუქტების მიღება 
ჯანსაღი კვების მთავარი პრინციპია. 
შემოდგომის მოსავალი ორგანიზმს ვი-
ტამინებით ამარაგებს. ამ პროდუქტებს 
შორის არის:

1. ვაშლი _ ეს ხილი კანიანად უნდა 
მიირთვათ, რადგან სწორედ მასშია 
თავმოყრილი ანტიოქსიდანტების, 
ბოჭკოს და სიმსივნეებთან მებრძოლი 
ფლავონოიდების დიდი რაოდენობა. 
ნაყოფის გარდა, სასარგებლოა ვაშლის 
კურკის ჭამაც, რომელიც ორგანიზმს 
იოდით და რკინით გაამდიდრებს. 

2. ბრიუსელის კომბოსტო _ ეს ბო-
სტნეული D ვიტამინის, ფოლიუმის მჟა-
ვას და რკინას დღიურ დოზას შეიცავს. 
ბრიუსელის კომბოსტო ეხმარება მხედ-
ველობის აღდგენას, ქოლესტერინის 
დონის შემცირებას, იმუნიტეტის ამა-
ღლებას და კუჭ-ნაწლავის ტრაქტისა 
და ტვინის მუშაობის გაუმჯობესებას. 
ორსულობის დროს ის ამცირებს თა-
ნდაყოლილი ანომალიების რისკს. 

3. მსხალი _ მსხალი დიდი რაოდე-
ნობით C ვიტამინს, ბოჭკოს, პექტინს 
და სპილენძს შეიცავს. ის ხელს უწყობს 
ორგანიზმიდან მძიმე მეტალების და 
ტოქსინების გამოდევნას. 

4. ყვავილოვანი კომბოსტო _ ყვავი-
ლოვან კომბოსტოს აქვს საკმაოდ მდი-
დარი შემადგენლობა: შეიცავს ბოჭკო-
ვანს, C და K ვიტამინებს, ვიტამინ B6-ს 
და ფოლიუმის მჟავას. გარდა ამისა, და-
ბალკალორიულია. ყვავილოვანი კომ-
ბოსტო თანამედროვე საკვები რაცი-
ონის მეტად მნიშვნელოვანი კომპონე-
ნტია. ის რეკომენდებულია სიმსივნური 
დაავადებების პროფილაქტიკისთვის. 

5. გოგრა _ ის, რაც ამ ბოსტნეულს 
სხვა კულტურებისგან გამოარჩევს, კა-

შემოდგომის საკვები – 10 ყველაზე 
სასარგებლო ხილი და ბოსტნეული

ლიუმის, ბეტა-კაროტინის და ბოჭკოს 
მაღალი შემცველობაა. გოგრა სასა-
რგებლოა გულის დაავადებების, თირკ-
მელებისა და ღვიძლის დაავადებების, 
უძილობის, ბუასილის, ათეროსკლერო-
ზის, გაციების, პოდაგრის, ნერვული 
აშლილობისა და მხედველობის პრო-
ბლემების დროს. 

6. ბოლოკი _ ბოლოკი ვიტამინების 
A, K, C და ფოლიუმის მჟავის შესანიშ-
ნავი წყაროა. მის წვენს აქვს ტკივილ-
გამაყუჩებელი, დამამშვიდებელი და 
ამოსახველებელი მოქმედება, შლის 
თირკმელებში კენჭებს, ასტიმული-
რებს გულის აქტივობას და დადებითად 
მოქმედებს სახსრების დაავადებებზე. 

7. ბროწეული _ ბროწეული მდი-
დარია K, C, B9 და B6 ვიტამინებით და 
ისეთი მინერალებით, როგორიცაა კა-
ლიუმი და ფოსფორი. ამ ყველა სიკეთე-
სთან ერთად, ბროწეული საკმაოდ და-
ბალკალორიული ხილია: 100 გრ. ბრო-
წეულზე 72 კკალ. მოდის. ბროწეული 
სუპერ ანტიოქსიდანტია და შეიცავს 
ნივთიერება პუნიკალაგინს, რომელიც 
დადებითად მოქმედებს გულზე. პუნი-

კალაგინი სისხლძარღვების კედლებს 
აძლიერებს და ამცირებს სისხლში ე. 
წ. «ცუდი» ქოლესტერინის დონეს. სა-
სარგებლოა არამხოლოდ ბროწეულის 
მარცვლები, არამედ მისი ქერქიც – 
ბროწეულის ქერქის ნახარშს ხშირად 
იყენებენ კუჭ-ნაწლავის სხვადასხვა და-
ავადებების სამკურნალოდ. 

8. ფინიკი _ ფინიკი ძალზე სასა-
რგებლო პროდუქტია, ის ადამიანის 
ორგანიზმისთვის საჭირო ყველა აუცი-
ლებელ ელემენტს შეიცავს: კალციუმი, 
თუთია, სელენი, სპილენძი, მანგანუმი, 
რკინა, ქლორი, გოგირდი, იოდი, ქრომი, 
ფთორი, მოლიბდენი, ბორი, ვანადიუმი, 
კალა, ტიტანი, კაჟი, კობალტი, ნიკელი, 
ალუმინი, ფოსფორი, ნატრიუმი. ფი-
ნიკში შედის ვიტამინები: A, B1, B2, B5, 
B6, C, H, PP. მეცნიერები ამბობენ, რომ 
დღეში 10 ფინიკი საკმარისია მაგნიუ-
მის, სპილენძის და გოგირდის დღიური 
მოთხოვნილების სრულად დასაკმაყო-
ფილებლად. 

9. გრეიპფრუტი _ გრეიპფრუტი 
ცნობილია, როგორც ლიკოპინის, C ვი-
ტამინის და პექტინის წყარო, რომელიც 
ქოლესტერინის დონის შემცირებას 
უწყობს ხელს. 

10. მანდარინი _ გვიანი შემოდგო-
მის ეს ხილი ითვლება ბეტა-კაროტი-
ნისა და C ვიტამინის შესანიშნავ წყა-
როდ. მანდარინი ამცირებს სიმსუქნის 
რისკს, იცავს 2 ტიპის დიაბეტისგან და 
ზოგიერთი ქრონიკული დაავადების-
გან, თავისუფლებს ორგანიზმს მძიმე 
მეტალებისგან, ამაგრებს ძვლებს და 
აღადგენს ქსოვილებს, ხელს უშლის ქო-
ლესტერინის შეწოვას ნაწლავებში და 
ხელს უწყობს სისხლის კაპილარების 
გაძლიერებას.

ილიამ მთელი დღე რედაქციაში გაა-
ტარა, დაბინდებამდის მოუწია დარჩენა, 
რადგან გაზეთის ბოლო ნომრისათვის 
მოწვდილი მასალები, რომლებიც სა-
მზეოზე უნდა გამოსულიყვნენ, სათი-
თაოდ დაკვირვებით და ყურადღებით 
წაიკითხა, ანალიზი გაუკეთა, ზოგი შე-
ასწორა კიდეც. თავისები ბოლოსთვის 
შემოინახა და მკითხველის თვალით 
და გონებით გასინჯა. `ივერიის~ რე-
დაქტორს განსაკუთრებულად მეტად 
მოსთხოვა სიმართლე და პირდაპირობა, 
დაუნდობლობა ბოროტის მხილებისას. 
გაზეთს არც თუ ისე მრავლად ჰყავდა 
მკითხველი, მაგრამ ვინც ჰყავდა, ერთი 
ათასად ფასობდა. . ბევრი ექომაგებოდა 
რედაქტორს და მხარს უჭერდა. პირშიც 
ეუბნებოდნენ სათქმელს, თუკი რამეზე 
უკმაყოფილონი რჩებოდნენ და კრიტი-
კაზეც იცოდნენ მხარის დაჭერა, გვერ-
დში დგომა და ბევრიც ბოღმით ივსებდა 
გულს ილიას პირდაპირი კრიტიკის, 
სიმართლის, გონებით მკვეთელობის 
გამო. თავად ილია უფრო მამხილებელ 
კრიტიკაზე ამახვილებდა ყურადღებას. 
იცოდა, ამ ხერხით კოკას მირახუნებული 
ნიტრას გაეხამუშებოდა, მრავალი შეიც-
ნობდა სხვაში საკუთარ თავს და აეწვე-
ბოდა კუდი... 

ათი საათი განუწყვეტელი კითხვის-
გან თვალები დაეღალა, თანაც დაბნე-
ლებულიყო და ძლიერ წვიმდა. სიცივემ 
ოთახშიც შემოატანა. ნაწერი თაბახები 
ლეღვის კაკრისფერ საქაღალდეში შეი-
ნახა, კარი ჩაკეტა და ქუჩაში გამოვიდა. 
ქარმა წვიმის მსხვილი წვეთები სახეში 
შემოაყარა, ხოლო ქუდის ფარფლებზე 
წვიმა წკრიალით მოედინებოდა. ეტლში 
ჩაჯდომისას მოიხადა და მაგრად და-
ბერტყა. მთელი გზა კრინტი არ დაუძ-
რავს. დაფიქრებული წყლიანი თვალე-
ბით ერთ წერტილს ჩაშტერებოდა და 
სახეზე სევდიანი ნათელი დასწოლოდა. 

ილია 
ჭავჭავაძე

მართლაცდა საძნელო იყო და უამრავ 
სირთულესთან გართული და შეჭი-
დებული `ივერიის~ რედაქტორობა ამ 
ცხოვრებაში, როცა ივერიას სრულად 
დაკარგვოდა ივერიის სახე და წერა-კი-
თხვის რიგიანად მცოდნენიც თითებზე 
ჩამოითვლებოდნენ. იმედის გადაწურვა 
მისთვის უცხო იყო და არც მეოცნებე 
რომანტიზმით იყო გატაცებული. ცხა-
დად, აშკარად, ზუსტად, სისხლხორცივ 
გრძნობდა და შეიცნობდა რეალურ სინა-
მდვილეს და სტკიოდა იგი დაუამებლად. 
ქართვლის ბედის თავზე დიდი კითხვის 
ნიშანი გაჩენილიყო და ამ საბედისწერო 
ნიშნის წაშლა მის გონებას და ხელებს 
უნდა მოემოქმედებინათ. ასეთი იყო 
ღვთის ნება და ესეც უწყოდა ილიამ – 
იგი იყო რჩეული უფლისა, რომელიც შე-
იყვარა მეუფემ და ისიც ყველაზედ, ყვე-
ლაზედ მეტად დაუახლოვბდა ზეციურ 
მამას. ამიტომ იყო მასთან ყოველთვის 
ჭეშმარიტება, სიმართლე და სიბრძნე და 
ის იყო ერთი მილეთ ხალხში და მოიწყინა 
ილიას სულმა, თუმცაღა ეს იყო ჟამიერი 
მოვლენა. დილით ილია ისევ ის ილია 
იქნებოდა სახემცინარი და შუბლსხივო-
სანი, თბილი ილია... 

მერი პატარქლიშვილი

სახლში ცოტა ადრიანად დაბრუნე-
ბულ ილიას ოლღა ტახტზე მწოლიარე 
დაუხვდა. მიხვდა, რომ მეუღლე არ იყო 
ჯანმრთელად. ექიმთან კაცი აფრინა და 
გამოაძახებინა. ილიას გული საგულე-
დან ამოვარდნაზე ჰქონდა ოლღას რომ 
უყურებდა ფერმკრთალს და მისუსტე-
ბულს. ძალიან შეწუხდა, თავისი თავი 
ისე არ ადარდებდა, როგორც მეუღ-
ლისა. ყოველ ღონეს ხმარობდა, რათა 
მკურნალის მისვლამდე გაერთო იგი. 
გაეღიმებინა, გაემხიარულებინა. მალე 

მოვიდა ექიმი, – ჭაღარა, სანდომიანი, 
ღაჟღაჟა და სრული კაცი. ყურადღებით 
გასინჯა ოლღა და წამლები დაალევინა 
ავადმყოფს. ილია კი დაამშვიდა, საშიში 
არაფერია, განაციებია და ორ დღეში 
გაუვლისო. ილიამ ექიმი ქუჩამდე გაა-
ცილა. უკვე შებინდებული იყო. სახლში 
შემოსული თავთ დაუჯდა ავადმყოფ 
ოლღას და მისი ხელი სათუთად დაიდო 
მარცხენა მტევანზე, მარჯვენათი კი 
ფრთხილად დაუწყო მოფერება. ოლ-
ღას გაეღიმა და სიყვარულით ამოხედა 

ძვირფას მეგობარს, რომელიც შეფიქ-
რიანებული დაჰყურებდა სათნო და ნაზ 
სახეზედ. 

ილიას ჩაეძინა, მაგრამ ილიას არც 
ხელი გამოურთმევია და არც წამოდგომა 
უცდია. ოლღას მარცხენას სათუთად 
ჩაეკრა გულში ილიას მარცხენა. `ჩემო 
ძვირფასო, ჩემო ერთო, ჩემო საყვარელო 
და სანატრელო!~ – დაუსრულებლად 
მეორდებოდა ეს სიტყვები ილიას გო-
ნებასა და გულში და ღამეც, ხან დროს 
დაუსრულებელი, თვალის დახამხამე-

ბაში ფიქრებთან ერთად გავიდა. მზის 
პირველმა სხივმაც მოაკითხა ოლღას 
სასთუმალს და თვალი გაახელინა ავად-
მყოფს. ილია შუბლზედ ეამბორა, მოე-
ფერა და მთელი ღამე სკამზედ მჯდომა-
რედ გატარებული პირველად წამოდგა, 
გაიშალა და როცა ოლღასგან მოისმინა 
– უკეთესად ვარო, უთხრა: – ძვირფასო, 
მე უშენოდ სულით ობოლი ვარ! ოლღას 
გაეღიმა და თვალები სიხარულის ცრე-
მლებმა დაუნამეს. 

მერი პატარქლიშვილი

ძვირფასო, მე უშენოდ
სულით ობოლი ვარ!

ორგანული სასუქებია ისეთი სასუ-
ქები, რომლებშიაც მცენარისათვის სა-
ჭირო საკვები ნივთიერებები ორგანულ 
ნაერთების სახითაა წარმოდგენილი. 

ისინი აუმჯობესებენ ნიადაგის ფი-
ზიკურ თვისებებს, ამდიდრებენ ნიადაგს 
მცენარისათვის საჭირო საკვები ნივთი-
ერებებით და ხელს უწყობენ ბიოლოგი-
ური თვისებების გაუმჯობესებას. 

ორგანული სასუქების ჯგუფს ეკუთ-
ვნის: ნაკელი, წუნწუხი, ტორფი, ფეკალი, 
მწვანე სასუქები (სიდერატი) და სხვ. 

ნაკელი ძირითადი ორგანული სასუ-
ქია. ის წარმოადგენს ცხოველის მაგარ 
და თხევად გამონაყოფთა ნარევს საფე-
ნთან, რომელსაც განუცდია ნაწილობ-
რივ ლპობა. 

ნაკელის საშუალოდ დღე-ღამური 
რაოდენობა:

 ●მსხვილი რქოსანი პირუტყვი 20-
30 კგ მაგარ და 10-16 ლ შარდს;
 ●ცხენი-15-20 კგ მაგარ და 4-5 ლ 
შარდს;
 ●ცხვარი-1,5-2,5 კგ მაგარ და 0,6-1 
ლ შარდს;
 ●ღორი-1,2-2,2 კგ მაგარ და 2,4-4,5 
შარდს. 

დღეისათვის ორგანული სასუქები-
დან ყველაზე ფართო გამოყენება აქვს 
მსხვილფეხა რქოსანი პირუტყვის ნა-
კელს. 

სოფლის მეურნეობაში ნაკელის 
გამოყენებას დიდი ხნის ისტორია აქვს. 
იმის გამო, რომ ნაკელი სრული სასუ-
ქია, მისი ეფექტი ყოველგვარ ნიადაგზე, 
თითქმის ყველა კულტურის ქვეშ იძლევა 
შესამჩნევ ეფექტს, მისი მოქმედება 
მჟავე კორდიან-ეწერ ნიადაგებზე ყვე-
ლაზე ეფექტურია. 

ნაკელი მცენარისათვის აუცილებელ 
ყველა საკვებ ნივთიერებას შეიცავს და 
ამასთან ერთად აუმჯობესებს ნიადაგის 
ფიზიკურ თვისებებს, ასე, მაგალითად 
ნაკელის შეტანით მატულობს მსუბუქი 
და ქვიშნარი ნიადაგების ბმულობა, 
ხოლო მძიმე თიხნარი ნიადაგები შედა-
რებით ფხვიერი ხდება. 

ნაკელი ხელს უწყობს ნიადაგის 
მიერ წყლის შეთვისებას, უმჯობესდება 
მისი თბური თვისებები და სტრუქტურა, 
უფრო ცხოველმყოფელი ხდება ნიადა-
გის მიკროორგანიზმები. 

ნაკელში აზოტი წარმოდგენილია 
ცილოვანი ნივთიერებებით და ამონიაკის 
სახით. ცილოვანი ნივთიერებები გვიან 
იშლება და ნაკელის მოქმედების ხანგრ-
ძლივობა (4-5 წელი) სწორედ ამაზეა და-
მოკიდებული. საზოგადოდ ნაკელში სა-

ნაკელი – ორგანული სასუქი
კვები ნივთიერებების შემცველობა-მისი 
რაოდენობა ძირითადად დამოკიდებუ-
ლია პირუტყვის სახეზე. 

ნაკელის ხარისხზე დიდ გავლენას 
ახდენს შენახვის პირობები. წყლის აორ-
თქლებისა და ორგანული ნივთიერებე-
ბის მინერალიზაციის შედეგად აზოტის, 
ფოფორისა და კალიუმის პროცენტული 
რაოდენობა მატულობს, მაგრამ ნაკელის 
ხანგრძლივად შენახვის პირობებში აზო-
ტის შემცველობა ნაწილობრივ კლებუ-
ლობს, ამიტომ აუცილებელია დაცული 
იქნეს მისი შენახვის მოთხოვნები. რაც 
შეეხება ფოსფორსა და კალიუმს, მათი 
რაოდენობა თითქმის უცვლელი რჩება. 

პირუტყვის სახეობიდან და შენახ-
ვის პირობებიდან გამომდინარე ნაკელში 
აზოტის, ფოსფორის და კალიუმის რაო-
დენობა (განსაკუთრებით აზოტის) დიდ 
ფარგლებში მერყეობს, საშუალოდ კი 
უდრის: აზოტი-0,5%, ფოსფორი (P205)-
0,2%, კალიუმი (K2O) 0,6%. 1 ტ ნაკელი 
საშუალოდ შეიცავს 5,0 კგ. აზოტს, 2,0 
კგ. P2O5 და 6,0 კგ. K2O-ს. იგი შეუც-
ვლელი და ყველაზე იაფი სასუქია. 

საკვები ნივთიერებების რაოდენო-
ბის მიხედვით გამოირჩევა ცხვრისა და 
ცხენის ნაკელი, შედარებით ნაკლებია 
მსხვილფეხა რქოსანი პირუტყვის ნა-
კელი, ხოლო ამ თვალსაზრისით ფრინვე-
ლის ნაკელი პირველ ადგილზეა. 

ნაკელის შენახვის წესები
იმის გამო, რომ ნაკელის როგორც 

რაოდენობა, ასევე მისი ხარისხი ბევრად 
არის დამოკიდებული შენახვის პირო-
ბებზე, მას უნდა მიექცეს შესაფერისი 
ყურადღება. დღეისათვის ნაკელის შე-
ნახვის ორი წესი გამოყენება: ცხლად და 
ცივად შენახვა. 

ცხლად შენახვისას ნაკელი ეწყობა 
50-70 სისქით დაუტკეპნავ შტაბელებად. 
ჩახურებულ ნაკელს ზემოდან უმატებენ 
შემდეგ ფენას, მანამ სანამ შტაბელის სი-
მაღლე არ მიაღწევს 2,5-3 მ-ს. შემდეგ მას 
თავზე აყრიან 10-20 სმ-ის სისქით მიწას. 

შენახვის ასეთ პირობებში იკარგება 
აზოტის დიდი რაოდენობა, ამიტომ არ 
შეიძლება ჩაითვალოს იგი პერსპექტიუ-
ლად. 

ცივად შენახვისას ნაკელი ყო-
ველდღიურად გროვდება სანაკელე 
ორმოში ან ტრანშეიში და იტკეპნება. ასე 
გრძელდება სანაკელე ორმოს ნაკელით 
ამოვსებამდე და გადაიფარება 10-20 სმ-
ის სისქის მიწით. 

დატკეპნილ ნაკელში ტემპერატურა 
არ აღემატება 30-400C-ს, ამიტომ აზო-

ტის დაკარგვა შესამჩნევად შემცირებუ-
ლია. 

ნაკელის ნიადაგში შეტანის წესები
შენახვის ხანგრძლივობის მიხედვით 

ნაკელი შეიძლება იყოს ახალი, ნახევრად 
გადამწვარი და გადამწვარი. 

ახალი ნაკელი მართალია მცენა-
რისათვის შესათვისებელ საკვებ ელე-
მენტებს დიდი რაოდენობით შეიცავს, 
მაგრამ იგი ნაკლებად გამოიყენება, 
რადგან ჯერ ერთი, მასში დიდი რაოდე-
ნობით გვხვდება ქვეშსაფენი, რაც ხელს 
უშლის ნაკელის თანაბარ განაწილებას 
ნიადაგის ზედაპირზე და შემდგომში ჩა-
ხვნის დროს მანქანა-იარაღების მუშაო-
ბას აფერხებს. 

მეორეც ის, რომ მასში გვხვდება 
ჯერ კიდევ სიცოცხლის უნარიანი სარე-
ველათა თესლი, რაც საგრძნობლად ასა-
რევლიანებს ნიადაგს და ასეთმა ნაკელმა 
შესაძლოა უფრო მეტი ზიანი მოიტანოს 
ვიდრე სარგებელი. 

ნახევრადგადამწვარ ნაკელში, მა-
რთალია შენახვის პერიოდში საკვებ ელე-
მენტთა რაოდენობა მცირდება, მაგრამ 
მასში ქვეშსაფენი უკვე დაშლილია, საკ-
მაოდ ფხვიერია და ადვილად ნაწილდება 
ნიადაგის ზედაპირზეც, შედარებით მცი-
რეა მასში აღმოცენების უნარის მქონე 
სარეველათა თესლი. 

გადამწვარი ნაკელი, თავისი შედ-
გენილობით გაცილებით ბევრად ჩამო-
რჩება ახალ ნაკელს, შენახვის პერიოდში 
საკვები ელემენტების 50% კარგავს, 
მაგრამ იგი უკეთესია ვიდრე ახალი ნა-
კელი. სოფლის მეურნეობაში ყველაზე 
ეფექტურია ნახევრადგადამწვარი ნა-
კელი. 

ნაკელის, როგორც სასუქის ნია-
დაგში შეტანის ვადებს და წესს დიდი 
მნიშვნელობა ენიჭება. საგაზაფხულო 
კულტურის ქვეშ და ანეულზე ნაკელი 
უნდა შევიტანოთ ძირითადი ხვნის წინ და 
აზოტის მაქსიმალურად შენარჩუნების 
მიზნით შეტანისთანავე უნდა ჩაიხნას 
ნიადაგში, პირველ რიგში. 

გაზაფხულზე ნაკელის შეტანა დასა-
შვებია ისეთ ფართობებზე, რომლებიც 
დაკავებული იყო შემოდგომით ნათესი 
რომელიმე შუალედური კულტურით და 
განკუთვნილია საშემოდგომო თავთავი-
ანებისათვის. 

ნაკელის მოქმედების ხანგრძლივობა 
საშუალოდ 4-5 წელიწადს გრძელდება. 

იოსებ სარჯველაძე
სოფლის მეურნეობის მეცნიერებათა 

დოქტორი, პროფესორი.

ზოგადი ინფორმაცია
რაფსი უძველესი ზეთოვანი და თა-

ფლოვანი კულტურაა. 
მისი ფართობები ევროპაში სულ 

უფრო იზრდება, ვინაიდან სხვა ღირსე-
ბებთან (სასურსათო, ტექნიკური ზეთი, 
სამარხვო და დიეტური სურსათი, მეცხო-
ველეობის საკვები) ერთად რაფსისგან მე-
წარმეები ბიოდიზელსაც ამზადებენ. 

დღეისათვის ევროპელი მეურნეები 
რაფსის ახალი სელექციის 00 (ორ ნულო-
ვანი) და 000-იანი ჯიშებს უფრო ხშირად 
(80 %) სასურსათო ზეთისა (მარცვალში 
ზეთის შემცველობა 40-48 %-ია) და სა-
მარხვო პროდუქტების მისაღებად იყენე-
ბენ. 

ნარჩენი კოპტონი გამოიყენება ცი-
ლით მდიდარი (24-30%) კომბინირებული 
საკვების დასამზადებლად, ხოლო ნამჯა 
– ადგილობრივ კოგენარაციულ სადგუ-
რებში ელექტრო ენერგიისა და ცხელი 
წყლის მისაღებად. 

ყვარლისა და ლაგოდეხის რაიონში 
(გერმანული ჯიშები) ზეთის გამოწურვის 
შემდეგ მიღებულ კოპტონში ნაცროვანი 
ელემენტების შემცველობამ – 7. 6, ნედლი 
პროტეინისამ – 40, ნედლი ცხიმისამ – 12. 
8, ხოლო უჯრედანასამ – 12. 6 % (მშრალი 
ნივთიერებიდან) შეადგინა. 

რაფსის გავრცელებას ევროპაში 
იმანაც შეუწყო ხელი, რომ ამ კულტურის 
წარმოება ეკოლოგიური და აგროტექ-
ნიკური თვალსაზრისითაც მიზანშეწო-
ნილია. ეკოლოგიური თვალსაზრისით 
იმიტომ, რომ ერთი ჰექტარი ნათესი გა-
მოყოფს 10. 6 მილიონ ლიტრ ჟანგბადს, 
მაშინ როდესაც 1 ჰა. ტყიდან გამოიყოფა 
4 მლ. ლიტრი ანუ 2. 5 ჯერ ნაკლები ჟა-
ნგბადი. 

ამასთან შემოდგომით დროულად 
დათესილი რაფსი ფართო ფოთლების და 
ძლიერი ფესვთა სისტემის ინტენსიური 
განვითარების გამო უძლებს 15 გრადუს 
ყინვას და დახრილი ქანობების წყლისმი-

ერი და ქარისმიერი ეროზიისაგან დასაცა-
ვად საუკეთესო პირობებს ქმნის. 

აღსანიშნავია ისიც, რომ რაფსი სა-
უკეთესოა მეფუტკრეობაშიც და ესპა-
რცეტს არ ჩამორჩება. 

რაფსი აუმჯობესებს ნიადაგის ფიზი-
კურ თვისებას და ყველა კულტურისათ-
ვის საუკეთესო წინამორბედად ითვლება. 

საშემოდგომო რაფსის ნორმალური 
ზრდა-განვითარებისათვის სექტემბერში 
თესვის შემთხვევაში საკმარისია 500-800 
მმ. ნალექი სავეგეტაციო პერიოდში. მისი 
მწვანე მასა საუკეთესოა სასილოსედაც. 

უკვე აპრილის ბოლოსა და მაისის 
დასაწყისში შესაძლებელია მისი გათი-
ბვა, განთავისუფლებულ ნაკვეთზე კი 
შესაძლებელია, როგორც მზესუმზირის, 
სიმინდის, წიწიბურას, ისე საგაზაფხულო 
რაფსის მეორე მოსავლის მოწევა. 

ნიადაგის ძირითადი განოყიერება 
საშემოდგომო მარცვლეულის ანალოგი-
ურია. 

თესვის ნორმა: გამოცდილი მეწა-
რმეები კარგად მომზადებული ნიადაგის 
შემთხვევაში და ოპტიმალური თესვის ვა-
დებში ჰექტარზე 3-3. 5 კგ. თესავენ. გვიან 
თესვის პირობებშიც კი თესვის ნორმამ 
ჰექტარზე 5 კგ-ს არ უნდა გადააჭარბოს. 

მიღებულია, რომ ერთ კვადრატულ 
მეტრზე შემოდგომით უნდა იყოს 60 მცე-
ნარე. ჩათესვის სიღრმე მშრალი ნიადაგის 
პირობებში არ უნდა აღემატებოდეს 3-3. 
5, ხოლო ტენით კარგი უზრუნველყოფის 
პირობებში 2-2. 5 სმ-ს. 

თესვის ვადები: მთიან პირობებში 
(ახალციხე, ასპინძა, თიანეთი) საუკე-
თესო შედეგებია მიღებული ნაკვეთებში, 
სადაც თესვა ტარდებოდა 5-20 აგვისტოს 
პერიოდში, ხოლო ყვარლის რაიონის 
ტერიტორიებზე 15-25 სექტემბრის ფა-
რგლებში, საშემოდგომო კულტურების 
აღების შემდეგ. 

გამოცდილი მეურნეები ანგარიშო-
ბენ, რომ რაფსი ზამთარს 6-9 ნამდვილი 

ფოთლის ფაზაში უნდა შეხვდეს, ამასთან 
ფესვის ყელის დიამეტრი უნდა მერ-
ყეობდეს 6-12 მმ-ის ფარგლებში. ასეთ 
შემთხვევაში მცენარეს შეუძლია 20-25 
გრადუსიანი ყინვის გადატანაც. აღსანიშ-
ნავია, რომ მცენარის ფესვები ინტენსიუ-
რად იზრდება და კარგ პირობებში შემო-
დგომისათვის 1. 6 მეტრსაც კი აღწევს. 

თესვის შემდგომ აუცილებელი ღო-
ნისძიება ნათესის დატკეპვნაა. 

გამოკვება აზოტიანი სასუქით: ვინა-
იდან რაფსს ნიადაგიდან აზოტის დიდი 
რაოდენობა გამოაქვს, რეკომენდებულია 
გაზაფხულზე მისი ზრდის განახლებისთა-
ნავე ჰექტარზე 120-160 კგ. (მოქმედი ნი-
ვთიერების გაანგარიშებით) შეტანა. 

ფუნგიციდები: რაფსი რიგ შემთხვე-
ვებში სოკოვანი დაავადებებით ზიანდება, 
ამიტომაც მათი კონტროლი აუცილებე-
ლია. 

ინსექტიციდები: ინსექტიციდებით 
პირველი დამუშავება მიზანშეწონილია 
ჩატარდეს შემოდგომით რწყილების, 
ხოლო გაზაფხულზე (ორი წამლობა), გა-
ნსაკუთრებით ღეროს მავნებლების წინა-
აღმდეგ. პირველი მწვანე მასის ინტენსი-
ური ფორმირების და მეორე ყვავილობის 
დაწყებამდე. 

ჰერბიციდები: სარეველებთან სა-
ბრძოლველად ადგილზე უნდა შეისწა-
ვლოს მდგომარეობა და გამოვიყენოთ 
შესაბამისი თანამედროვე ჰერბიციდი. 

მოსავლის აღება: მოსავლის (2-3 
ტონა/ჰა) აღება, როგორც მთიან, ისე და-
ბლობ ზონაში ხორციელდება კომბაინით, 
მაღალი სიჩქარით, მარცვლების სრულ 
სიმწიფეში შესვლის პერიოდში, მაშინ, 
როდესაც მარცვლები მოლურჯო-შავ შე-
ფერილობას მიიღებს და თითით არ გაი-
ჭყლიტება. 

საქართველოში ყველაზე კარგი შე-
დეგი მივიღეთ (უდანაკარგოდ) კომბაი-
ნით აღების დროს. 

კობა კობალაძე, სმმ დოქტორი

რაფსი ზეთოვანი და თაფლოვანი კულტურა

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

aseTi grandiozuli masStabis da siaxleebiT 
gajerebuli `iliaoba~ yvarels ar axsovs


